 Apostoly na neďiľi i svjata 

ciloho roku

        Do rusíňskoho jazyka pereložyv:

o. Franťišek KRAJŇAK, Medžilabirci

    vjedno z bratamí – Rusínamí v Christoví
Čislo: 1398/977

IMPRIMATUR

Cer’kovno-schvalenyj titul
APOSTOLY NA NEĎIĽI

I SVJATA CILOHO ROKU

v rusíňskij verziji

POVOĽUJU CHOSNOVATí

Prjašiv 27. III. 1997

Mons. Joan Hirka, prjašivskyj jepiskop

SVJATA I VELíKA NEĎIĽA PASCHY

(zač. 1; 1, 1- 8)

Čitaňa z Ďil svjatych apostoľiv.

1. Teofile, peršu kníhu ja napísav o všytkim, što začav Isus robítí i učití
2. až do dňa, kolí čerez Svjatoho Ducha apostolam, kotrych sobi vybrav, dav      zapoviďi i vozňis sja na nebo.

3. Jim po svojim terpiňu (na kresťi) mnohyma pravdívyma dokazamí svidčiv, že žyje. Pojavľav sja jim štírídcjať dňiv i bisidovav iz níma o Car’stvi Božim. 

4. A kolí z níma jiv, nakazav jim, štoby ne odchodílí z Jerusalíma, no čekalí obicjane od Otcja, „o kotrim vy čulí od mene“, (poviv Isus).

5. „Bo Joan krestív vodov, no vy budete o paru dňiv kreščeny Duchom Svjatym.“

6. Toty, kotry bylí z ním, zvidovalí sja joho: „Hospodí, ci už teper’ naverneš car’stvo Izraiľu?“

7. Odpoviv jim: „Ne vaša starosť znatí časy i roky, kotry príjduť tohdy, kolí zachoče Otec’, 

8. no vy príjmete sílu, jak zyjde na vas Duch Svjatyj, i budete mi svidkamí v Jerusalími, v ciľij Judeji i Samariji i (vsjahdy), až na kraj zemľi.“  

SVITLYJ PONEĎIĽOK

(zač. 2; 1, 12-26)

Čitaňa z Ďil svjatych apostoľiv.

12. (V toty dňi učeníky) vernuli sja do Jerusalíma z hory nazvanoj Olívna, kotra sja nachodíť blízko Jerusalíma, daleko od ňoho na dorohu subotnoho dňa.

13. Kolí príšlí do mista, vyšlí do ver’chňoho obysťa domu, de perebyvalí: Petro i Jakov, Joan i Andrij, Filip i Toma, Vartolomij i Maftej, Jakov Alfejiv, Simon Zilot i Juda Jakoviv.
14. Toty všytky jedínodušno sja strímovalí na molítvach iz ženamí i Marijov, maťirjov Isusa i z joho bratamí. 
15. V toty dňi vstav Petro spomedži učeníkiv - a bylo tam vjedno kolo sto dvadcjať ľudej - i poviv:
16. „Mužy-braťa! Musílí sja spovnítí slova Pís’ma, jak prorokovav Duch Svjatyj ustamí Davida o Judoví, kotryj viv tych, što pojimalí Isusa.
17. Bo vin byv rachovanyj ku nam i mav poďil na ťij službi.
18. No nabyv pole za nespravedlívo nabyty piňazi i upav na holovu, rozorvav sja na polovínu i vypalí z ňoho všytky vnutreností.
19. Ďiznalí sja o ťim všytky žyjuči v Jerusalími, i zato začalí nazyvatí toto pole u svojij bisiďi Akeldama, što značiť: Pole krovlí.
20. Bo v knízi Psalmiv je napísane:
         „Naj bude joho obysťa puste i naj  ne je níkoho chto by v ňim byvav.“

         A: „joho urjad naj voz’me druhyj.“

21. Zato musíť jeden iz muživ, kotry schodílí sja z namí po cilyj čas, poky Hospoď Isus žyv medži namí,

22. od kreščiňa Joanom až do dňa, kolí byv vzjatyj od nas, statí sja z namí svidkom joho voskresiňa.“

23. I vybralí dvoch: Josífa zvanoho Varsava, kotroho prozyvalí Just, i Maťija.

24. Poťim sja molílí tak: „Ty, Hospodí, kotryj znaš serdcja všytkych, daj nam znatí, kotroho ty sobi vybrav iz tych dvoch, 

25. štoby byv učastnyj na ťij službi i apostolstvi, od kotroho odpav Juda i pišov na svoje misce.“

26. I dalí jim žreby i žreb pav na Maťija. Tak vin byv prírachovanyj ku jedenadcjaťom apostolam.

SVITLYJ VIVTOROK

(zač. 4; 2, 14-21)

Čitaňa z Ďil svjatych apostoľiv. 
14. V toty dňi vstav Petro z jedenadcjaťoma i sílnym holosom poviv: „Mužy  judejsky i všytky žyjuči v Jerusalími, sluchajte moji slova i znajte toto:

15. Toty ľude ne suť pjany, jak vy dumate, bo išči lem treťa
 hodína dňa.

16. No to je toto, što bylo rečene prorokom Joilom:

17. „Na posľidňi dňi - hovoríť Hospoď - vylľiju zo svoho Ducha na každe ťilo, a vašy synove i vašy ďivky buduť prorokovatí; vašy mladenci buduť víďití víďiňa, a vašym starcjam prísňať sja sny.

18. A na mojich sluhiv i na moji služňici vylľiju z mojoho Ducha i buduť prorokovatí.

19. I zrobľu čudesny ďila hori na nebi i znamena dolov na zemľi: krov, oheň i chmary dymu.

20. Sonce sja pereminíť na tmu a misjac’ na krov, skorše jak príjde deň Hospoda, velíkyj i slavnyj.

21. I každyj chto prízove imja Hospoda, bude spasenyj.“ 

TOMOVA NEĎIĽA

(2. NEĎIĽA PO PASCHI)

(zač. 14; 5, 12-20)

Čitaňa z Ďil svjatych apostoľiv.

12. V toty dňi rukamí apostoľiv ďilí sja medži narodom znamena i mnohy čudesny ďila. I všytky apostoly jedínodušno sja strímovalí v Solomonovim prítvori
.

13. Z druhych (ľudej) níchto ne mav smilosť prídatí sja ku ním, no narod jich proslavľav.

14. A virujučich v Hospoda príbyvalo vse vece, mnoho muživ i žen.

15. Išči i chvorych vynošalí na dorohy i klalí na postelí i ložka, žeby na dakotroho z ních pala cholem Petrova ťiň, jak tady pide (i tak vyzdravílí sja zo svojich chvorot).

16. Do Jerusalíma schodílo sja mnoho (naroda) z mist kolo ňoho i prínošalí chvorych i mučenych nečistyma duchamí - i všytky bylí vyzdravleny.

17. I vstav archijerej i všytky što z ním bylí - byla to sekta sadukejiv - i povny zavístí,

18. pojimalí apostoľiv i zaperlí jich vjedno do vjazňici.

19. No anhel Božyj otvorív vnoči dveri vjazňici, vyviv jich i poviv:

20. „Iďte, staňte do cer’kví i holos’te narodu všytky toty slova žyvota.“

NEĎIĽA MIRONOSIC’

(3. NEĎIĽA PO PASCHI)

(zač. 16; 6, 1-7)

Čitaňa z Ďil svjatych apostoľiv.

1. V toty dňi, kolí príbyvalo učeníkiv, začalí Greky
 narikatí na Jevrejiv, že v posluhach každoho dňa sja malo starajuť o jich vdovici.

2. Tohdy dvanadcjaťomí (apostoly) zaklíkalí všytkych učeníkiv i povilí: „Ne pasuje, štoby my ochabílí slovo Bože i služylí kolo stoľiv.

3. Proto, braťa, vyber’te spomedži vas sim muživ, o kotrych znate, že suť povny Svjatoho Ducha i mudrostí. Jich postavíme na totu službu.

4. A my sja budeme molítí i propovidatí.“

5. Tota bisida sja ľubíla všytkym i vybralí Stefana - muža povnoho viry i Svjatoho Ducha, Filipa, Prochora, Nikanora, Timona, Parmena i Níkolaja, kotryj príšov
 iz Antiochiji.

6.     Postavílí jich pered apostoľiv, a oní sja pomolílí i položylí na ních ruky.

7.    Slovo Bože sja šyrílo, a učeníkiv v Jerusalími duže príbyvalo. A tyž zo       svjaščeníkiv duže mnoho pokorílo sja viri
.

NEĎIĽA RAZSLABLENOHO

(4. NEĎIĽA PO PASCHI)

(zač. 23; 9, 32-42)
Čitaňa z Ďil svjatych apostoľiv.

32. V toty dňi, kolí Petro obchodív všytkych
, príšov i ku svjatym
, kotry byvalí v Lidďi.

33. Tam našov jednoho čolovika, zvanoho Enej, kotryj už visem rokiv ležav na postelí nevladnyj.
34. I poviv jomu Petro: „Eneju! Tebe uzdravľať Isus Christos. Vstaň zo svojoj postelí!“ A vin takoj vstav.
35. I víďilí joho všytky, kotry byvalí v Lidďi i v Assaroňi i obernulí sja ku Hospodu.
36. A v Joppiji byvala jedna učeňicja, zvana Tavita, što značiť Serna. Byla povna dobrych ďil i davala mnoho dariv bidnym.
37. I stalo sja v toty dňi, že pochvorila i umerla. Umylí jej i položylí do ver’chňoho obysťa (domu).
38. A zato, že Lidda je blízko Joppiji, ďiznalí sja učeníky, že tam je Petro i poslalí ku ňomu dvoch muživ iz pros’bov: „Príjď skoro ku nam!“
39. Petro vstav i takoj išov iz níma. Kiď príšlí (do Joppiji), zavelí ho do ver’chňoho obysťa (domu). A všytky vdovici ho obstupílí, plakalí i ukazovalí mu sukňi i plašči, kotry jim zrobíla Serna, poky išči byla medži níma.
40. Tohdy Petro poslav všytkych von, kľaknuv na koľina, pomolív sja i obernutyj ku (mertvomu)  ťilu poviv: „Tavito, vstaň!“ Ona otvoríla oči, a kiď uvíďila Petra, sila sobi.
41. A vin jej podav ruku i pidňav jej. Zaklíkav svjatych i vdovici i postavív jej pered ních žyvu.
42. Tota novína rozholosíla sja po ciľij Joppiji i mnohy uvirílí v Hospoda.
NEĎIĽA SAMARJANKY

(5. NEĎIĽA PO PASCHI)

(zač. 28; 11, 19-30) 

Čitaňa z Ďil svjatych apostoľiv

19. Po smertí Stefana začalo v Jerusalími pronasľidovaňa. A toty, kotry sja porozuťikalí, príšlí až do Finikiji, Kipra i Antiochiji. A níkomu ne propovidalí slovo (Bože), lem Žydam.

20. No dakotry iz ních bylí z Kipra i Kirineji, a kiď príšlí do Antiochiji, bisidovalí z Grekamí i zvistovalí jim Hospoda Isusa.

21. Ruka Hospoda byla z níma, a duže mnoho (naroda) uvirílo i obernulo sja ku Hospodu. 

22. Hudku o ních začula i Jerusalímska Cer’kov i zato poslala Varnavu až do Antiochiji.

23. Kolí tam príšov i uvíďiv blahodať Božu, poťišyv sja i napomínav všytkych, štoby ščirym serdcjom sja trímalí Hospoda.

24. Bo vin byv muž dobryj, povnyj Svjatoho Ducha i viry. A mnoho naroda uvirílo v Hospoda.

25. Poťim odyšov Varnava do Tarsa hľadatí Savla. Našov ho i príviv do Antiochiji.

26. Cilyj rik sja schodílí v cer’kví i učilí mnoho naroda. V Antiochiji bylí učeníky peršyj raz nazvany christijane.

27. V toty dňi príšlí z Jerusalíma do Antiochiji proroky
.

28. A jeden iz ních, zvanyj Agav, vstav i vedženyj Duchom prorokovav, že na ciľim sviťi bude velíkyj holod. A i byv, za cisarja Klavdija.

29. Tohdy učeníky ustanovílí, že každyj, chto jak hoden, pomože bratam žyjučim v Judeji.

30. Tak i zrobílí, a (žertvu) poslalí staršym
 čerez Varnavu i Savla.

NEĎIĽA SĽIPOHO OD NARODŽIŇA

(6. NEĎIĽA PO PASCHI)

 (zač. 38; 16, 16-34)
Čitaňa z Ďil svjatych apostoľiv.

16. I stalo sja, že kiď my išlí do domu molítvy, stritíla nas moloda služňicja, kotra mala proroc’koho ducha i čerez proroctvo nabyvala svojim hospodarjam velíkyj majetok.

17. Chodíla za Pavlom i za namí i kríčala: „Toty ľude suť sluhamí najvysšoho Boha i holosjať nam dorohu spasiňa.“

18. Toto robíla mnoho dňiv. No Pavloví to už dopílo sja, obernuv sja i poviv duchoví: „V imeňi Isusa Christa nakazuju ťi: Vyjď iz ňoj!“ A vin takoj vyšov.

19. Kiď jej hospodari víďilí, že jim propala naďija na majetok, chopílí Pavla i Silu, dovoloklí na torh pered načalníkiv mista, 

20. postavílí pered sudciv i povilí: „Toty ľude buntujuť naše misto, suť to Žydí

21. i holosjať obyčaji, kotry my, Rimľane, ne možeme príjatí aní dotrímovatí.“

22. Narod sja tyž postavív proťiv ních. A sudcjove rozderlí jim lachy i nakazalí jich bítí paľicjamí.

23. Kiď jim dalí mnoho ran
, zaperlí jich do vjazňici i dozerateľoví vjazňici nakazalí, štoby na ních dobri dozerav.

24. Vin zrobív jak mu nakazalí, zaper jich do najhlubšoj
 vjazňici a nohy jim zamknuv do kolody.

25. Kolo pivnoči Pavel i Sila molílí sja i proslavľalí Boha pisňamí. Vjazňi jich sluchalí.

26. Tohdy nastalo velíke zemľitrjasiňa, tak, že sja porušylí fundamenty vjazňici i takoj sja otvorílí všytky dveri a všytkym palí okovy.

27. Kiď sja probudív dozerateľ vjazňici i uvíďiv dveri vjazňici otvoreny, vyťah meč i choťiv sja ubítí, bo sobi dumav, že vjazňi povťikalí.

28. No Pavel skríčav na ňoho: „Ne rob sobi níč zloho, bo my všytky tu!“

29. A vin prosív sobi svitlo, vbih tam i perestrašenyj upav ku noham Pavla i Sily,

30. vyviv jich von i poviv: „Dobry ľude, što mam robítí, žeby jem byv spasenyj?“

31. Odpovilí mu tak: „Vir’ v Hospoda Isusa Christa, a budeš spasenyj ty i cilyj tvij ďim.“

32. Poťim propovidalí slovo Bože jomu i všytkym v joho domi.

33. I vzjav jich v totu nočnu hodínu ku sobi, vymyv jim rany i takoj sja dav pokrestítí vin i všytky v joho domi.

34. I zaviv jich do svoho obysťa, prister na sťil i radovav sja z cilym domom, že uvirív v Boha.

VOZNESIŇA HOSPODA

(zač. 1; 1, 1-12)

Čitaňa z Ďil svjatych apostoľiv.

1. Teofile, peršu kníhu ja napísav o všytkim, što začav Isus robítí i učití

2. až do dňa, kolí čerez Svjatoho Ducha apostolam, kotrych sobi vybrav dav zapoviďi i vozňis sja na nebo.

3. Jim po svojim terpiňu (na kresťi) mnohyma pravdívyma dokazamí svidčiv, že žyje. Pojavľav sja jim štírídcjať dňiv i bisidovav iz níma o Car’stvi Božim.

4. A kolí z níma jiv, nakazav jim, štoby ne odchodílí z Jerusalíma, no čekalí obicjane od Otcja, „o kotrim vy čulí od mene,“ (poviv Isus).
5. „Bo Joan krestív vodov, no vy budete o paru dňiv kreščeny Duchom Svjatym.“

6. Toty, kotry bylí z ním, zvidovalí sja joho: „Hospodí, ci už teper’ naverneš car’stvo Izraiľu?“

7. Odpoviv jim: „Ne vaša starosť znatí časy i roky, kotry príjduť tohdy, kolí zachoče Otec’, 

8. no vy príjmete sílu, jak zyjde na vas Duch Svjatyj, i budete mi svidkamí v Jerusalími, v ciľij Judeji i Samariji i (vsjahdy), až na kraj zemľi.“  

9. Jak toto poviv, pered jich očamí vozňis sja a chmara ho vzjala spered jich oč.

10. A kiď smotrílí na nebo, jak odchodíť, stalí pered ních dva mužy v bilych rízach

11. i povilí: „Mužy galilejsky! Što stojite i smotríte na nebo? Tot Isus, kotryj vam byv vzjatyj do neba príjde tak, jak vy joho víďilí odchodítí do neba.“

12. Tohdy sja vernulí do Jerusalíma z hory nazvanoj Olívna, kotra sja nachodíť blízko Jerusalíma, daleko od ňoho na dorohu subotnoho dňa
.

ŇEĎIĽA SV. OTCIV

(7. NEĎIĽA PO PASCHI)

(zač. 44; 20, 16-36)

Čitaňa z Ďil svjatych apostoľiv.

16. V toty dňi Pavel sobi zdumav obyjtí Efez i ne strímovatí sja v Aziji, bo choťiv bytí v deň Pjaťdesjatňici
 v Jerusalími. Zato sja ponahľav.

17. Z Mileta poslav (pís’mo) do Efeza i zaklíkav sobi staršych Cer’kví
.

18. Kolí príšlí ku ňomu, poviv jim: „Vy znate, jak ja od peršoho dňa, kiď jem príšov do Aziji, žyv jem iz vamí cilyj tot čas.

19. Hospodu jem služyv calkom pokirno v slyzach i probach, kotry príchodílí na mene zo skrytoj zloby Žyďiv.

20. Znate, že ja sobi níč ne ochabív pro sebe, što by vam bylo na chosen, všytko ja vam poviv, kiď jem vas učiv javno pered narodom i po domach.

21. Žydam i Grekam ja holosív navernuťa ku Bohu i viru v Hospoda našoho Isusa Christa.

22. A smoťte, teper’ zvjazanyj Duchom
 idu do Jerusalíma i ne znam, što mene tam čekať.

23. Lem Duch Svjatyj mi v kažďim misťi dosvidčuje i povidať, že čekajuť mene okovy i terpiňa.

24. (No ja sja ne boju níčoho), aní žyvot sobi ne ciňu vece jak sebe
, lem žeby ja z radosťov dokinčiv dorohu moho žyvota i službu, kotru jem príjav od Hospoda Isusa: svidčití o Jevanheliju Božoj blahodatí.

25. A teper’ smoťte, už znam, že vece mene
 ne uvídíte, aní jeden iz vas, medži kotryma jem chodív i propovidav Car’stvo Bože.

26. Zato vam dnes’ prohološuju, že ja čistyj od krovlí všytkych, 

27. bo ja vam zvistovav cilu Božu voľu, a níč jem sobi ne ochabív pro sebe.

28. Mer’kujte na sebe i na cile stado, nad kotrym vas Duch Svjatyj postavív jepiskopamí, štoby vy paslí Cer’kov Hospoda Boha, kotru (Christos) nabyv svojov krovľov.

29. Bo znam, že po mojim odchoďi príjduť medži vas roz’jidženy vovky, kotry ne buduť sanovatí stado.

30. I medži vamí zbuntujuť sja mužy, kotry buduť vyvertatí nauku
, žeby perevelí učeníkiv ku sobi.

31. Proto mer’kujte i pamjatajte, že ja trí roky, čerez deň i vnoči, ne perestavav zo slyzamí (v očach)  napomínatí každoho z vas.

32. A teper’, braťa, oddavam vas Bohu i slovu joho blahodatí, kotre mať sílu budovatí vas i datí vam nasľidstvo medži všytkyma posvjačenyma.

33. Od níkoho ja ne choťiv aní stribro, aní zlato, aní rízy.

34. Samy znate, že na potreby moji i tych, kotry bylí zo mnov, služylí moji ruky.

35. U všytkim ja vam dav príklad, že tak musíte robítí, pomahatí slabym i pamjatatí na slova Hospoda Isusa, kotryj poviv: „Blažeňiše davatí, jak bratí!“

36. A kolí toto dopoviv, pav na koľina i molív sja vjedno z níma všytkyma.

SOŠESTVIJE SVJATOHO I ŽYVOTOTVORNOHO DUCHA - NEĎIĽA PJAŤDESJATŇICI

(8. NEĎIĽA PO PASCHI)
(zač. 3; 2, 1-11)
Čitaňa z Ďil svjatych apostoľiv.

1. Kolí príšov deň Pjaťdesjatňici, bylí jedínodušno všytky apostoly vjedno.

2. Tohdy nastav iz neba velíkyj huk, jak by sja zorvala tuča, i napovnív cilyj ďim, de oní síďilí.

3.  I pojavílí sja nad níma jazyky, jak by iz ohňa, rozďilílí sja i zistalí nad každym iz ních.

4.  A Duch Svjatyj napovnív všytkych i začalí hovorítí v mnohych jazykach, jak jim Duch dav vypovidatí.

5.  No v Jerusalími bylí Žydí, pobožny mužy zo všytkych naroďiv, što suť  pid nebom.

6. Jak nastav tot huk, zbihlo sja mnoho naroda i začudovalí sja, bo každyj jich čuv hovorítí v svojij bisiďi.

7. Ostrašylí sja, čudovalí sja i povidalí medži sobov: „Ci toty všytky, što hovorjať, ne suť Galilejane?

8. A jak to, že čujeme každyj svoju bisidu, v kotrij my narodílí sja?

9. Parťane, Miďane, Jelamity i žyjuči v Mezopotamiji, Judeji i Kapadokiji, Ponťi i Aziji, 

10.   Frigiji i Pamfiliji, Egipťi i krajach Liviji, kotry suť blízko Kirineji, i na tot   čas strímujuči sja Rimľane, Žydí i novonaverneny
, 

11. Kreťane i Aravľane, čujeme jich jak hovorjať našov bisidov o velíkych ďilach Božych.“

PONEĎIĽOK SVJATOHO DUCHA

(posmoť: NEĎIĽA 26. PO SSD, stor. 28)

1. NEĎIĽA PO SSD – VŠYTKYCH SVJATYCH

(zač. 330; 11, 33-40; 12, 1-2)

Čitaňa z Pís’ma svjatoho apostola Pavla Jevrejam.

33. (Braťa), všytky svjaty, kotry virov peremahalí car’stva, zaprovadílí spravedlívosť, ďistalí (od Boha) obicjane, zatykalí pysky levam, 

34. hasílí sílu ohňa, uťikalí pered vistrjom meča, zo slabych stavalí sja sílny, v boju bylí smily i rozhaňali čudži vojska;

35. ženam vertalí jich mertvych, kotrych voskresílí. Druhy, kotry ne choťilí sochranítí (svij žyvot), štoby nabylí slavňiše voskresiňa, bylí ubíty.

36. Inšy zaznalí potupu, karbači, a tyž okovy i vjazňicju.

37. Bylí ubívany kamiňamí, mučeny, pererizovany, umeralí pid mečom. Blukalí sja u vivčich i kozjačich skorach
, zaznavalí nuždy, trapľiňa i bidy.

38. Oní, kotrych sobi svit ne zaslužyv, blukalí sja po pustyňach, horach, jaskyňach i propasťach zemľi.

39. A toty všytky, choc’ dokazalí svoju viru, i tak ne nabylí obicjane (od Boha),

40. bo Boh nam príhotovív dašto ľipše i ne choťiv, žeby oní dosjahlí ciľ bez nas.

1. Zato i my, kotry mame kolo sebe more
 svidkiv, odšmar’me každu ťahotu i hrich, kotryj nas tak lehko zbalamutíť i vytrímajme v boju, kotryj mame pered sobov.

2. Smoťte na Isusa, kotryj vede našu viru od počatku až do ciľa
.

PRAZDNíK PRESVJATOJ EVCHARISTIJI

(v četver’h po neďiľi Všytkych Svjatych)

(posmoť: Velíkyj četver’h, stor. 38)
2. NEĎIĽA PO SSD

(zač. 81; 2, 10-16)

Čitaňa z Pís’ma svjatoho apostola Pavla Rimľanam.

10. (Braťa), slava, česť i pokij každomu, chto robíť dobri, samoperše Žydoví (poťim  i Grekoví.

      11.   Bo Boh ne smotríť na osoby.

12. Toty, kotry hrišylí bez zakona, bez zakona i propaduť, a toty, kotry  hrišylí, choc’ malí zakon, buduť sudženy podľa toho zakona.

13. Bo pered Bohom ne suť spravedlívy toty, što zakon sluchajuť, no lem toty buduť očiščeny od hrichiv, kotry ho dotrímujuť.

14. Bo kiď pohane, kotry ne majuť zakona, od prírody robľať tak, jak zakon kaže, poťim suť samy sobi zakonom, choc’ ne majuť zakona.

15. A tak dokazujuť, že ďila zakona suť jim napísany v serdcjach, o čim svidčiť jich sumľiňa i jich dumky, kotry jich raz obvíňujuť, raz očiščujuť.

16. Príjde deň, kolí Boh bude sudítí tajny ďila podľa mojoj nauky, čerez Isusa Christa.

PRAZDNíK NAŠOHO HOSPODA ISUSA CHRISTA 

- ČOLOVIKOĽUBCJA

(v 3. pjatňicju po SSD)

(zač. 306; 2, 11- 18)

Čitaňa z Pís’ma svjatoho apostola Pavla Jevrejam.

11. (Braťa), tot, kotryj posvjačuje i toty, kotry suť posvjačovany, všytky pochoďať od jednoho (Otcja). Zato Isus sja ne haňbíť nazyvatí jich bratamí, kolí povidať:

12. „Imja tvoje zvistuju bratam, v Cer’kví tebe budu chvalítí.“

13. Poťim: „V ňim budu matí naďiju.“

        A znova: „Smoť, tu ja i ďití, kotry mi dav Boh.“

14. A zato, že ďití zvjazuje ťilo i krov, i vin sja stav jednym iz ních, žeby smerťov zníščiv toho, kotryj mav sílu nad smerťov, to je: dijavola;

15. i štoby vyslobodív tych, kotrych strach pered smerťov po cilyj žyvot trímav v rabstvi.

16. Bo spravdy, ne od anheľiv príjav, no príjav od potomstva Avraama
.

17. Zato musív bytí u všytkim podobnyj bratam, štoby sja stav jich míloserdnym i virnym archijerejom pered Bohom i mih tak očistítí hrichy naroda
.

18.
Može pomahatí pokušanym, bo i sam terpiv i byv pokušanyj.

3. NEĎIĽA PO SSD

(zač. 88; 5, 1-10)

Čitaňa z Pís’ma svjatoho apostola Pavla Rimľanam.

1. (Braťa), kolí tody mame odpuščeny hrichy pro viru, žyjeme v pokoju z Bohom
, čerez Hospoda našoho Isusa Christa.

2. Bo čerez ňoho my virov sja ďistalí i ku blahodatí, v kotrij perebyvame
, i chvalíme sja naďijov slavy Božoj.

3. A nelem toto: chvalíme sja i terpiňom, bo zname, že z terpiňa pochodíť terpezlívosť;

4. iz terpezlívostí vyprobovanosť, iz vyprobovaností naďija.

5. A naďija ne zahaňbľuje, bo ľubov Boža je rozlľata v našych serdcjach čerez Svjatoho Ducha, kotryj nam je danyj.

6. Bo Christos, kolí my išči bylí slaby, v daňim časi umer za bezbožnych.

7. Bo malochto umre za spravedlívoho; išči za dobroho by sja dachto skorše osmilív umertí.

8. No Boh stverdív svoju ľubov ku nam tym, že Christos za nas umer, kolí my bylí išči hrišníkamí.

9. Proto, tym skorše teper’, kolí my od hrichiv očiščeny joho krovľov, budeme sochraneny od (Božoho) hňivu.

10. Bo kolí my, nepríjateľi Božy, bylí z Bohom zmireny čerez smerť joho Syna, tym skorše tody nas zmirenych spasíť joho žyvot.

4. NEĎIĽA PO SSD

(zač. 93; 6, 18-23)

Čitaňa z Pís’ma svjatoho apostola Pavla Rimľanam.

18.   (Braťa), oslobodženy od hricha stalí s’me sja sluhamí spravedlívostí.

19. Povidam jak čolovik pro slabosť vašoho ťila: Bo tak jak vy svoji udy oddalí do služby nečistoty i na ďila proťiv zakona, žeby vy robílí ďila proťiv zakona, tak teper’ oddajte svoji udy do služby spravedlívostí, žeby vy bylí posvjačeny.

20. Bo kolí vy bylí rabamí hricha, vy bylí oslobodženy od spravedlívostí.

21. A jakyj chosen s’te malí z toho? Teper’ sja za to haňbíte.

          Bo konec’ toho - je smerť.

22. No teper’, kiď s’te sja oslobodílí od hricha i stalí sja Božyma sluhamí, mate chosen iz toho - posvjačiňa, a konec’ - vičnyj žyvot. 

23. Odmina za hrich je smerť, no podarunkom Božoj blahodatí je vičnyj žyvot v Isusoví Christoví, našim Hospoďi.

5. NEĎIĽA PO SSD

(zač. 103; 10, 1-10)

Čitaňa z Pís’ma svjatoho apostola Pavla Rimľanam

1. (Braťa), prjahnu v serdci i moľusja ku Bohu, žeby Izraiľ byv spasenyj.

2. Mušu svidčiti, že (Izraiľťane) suť natchneny za Boha, no nerozumno
,

3. bo ne rozumľať spravedlívostí Božij. Choťať postavítí svoju, a zato sja ne piddalí spravedlívostí Božij.

4. Bo Christos je konec’ zakona, žeby každyj, chto viríť, nabyv spravedlívosť.

5. Mojsej píše, že čolovik, kotryj robíť spravedlívosť, totu zo zakona, žyvyj bude v ňij.

6. No spravedlívosť iz viry hovoríť tak: Ne povidaj sobi v serdci: Chto vyjde do neba? - to značiť, žeby Christa príviv na zemľu
.

7. Abo: Chto zyjde do car’stva smertí
? - to značiť, žeby Christa vyviv od mertvych.

8. No što povidať Pís’mo: Blízko tebe je slovo, v tvojich ustach i v tvojim serdci. Je to slovo viry, kotre propovidame.

9. Bo kiď svojima ustamí budeš propovidatí Hospoda Isusa, a svojim serdcjom virítí, že Boh joho voskresív iz mertvych, budeš spasenyj.

10. Bo serdcjom viríme, žeby s’me bylí očiščeny od hrichiv, a ustamí propovidame, žeby s’me bylí spaseny.

6. NEĎIĽA PO SSD

(zač. 110; 12, 6-14)

Čitaňa z Pís’ma svjatoho apostola Pavla Rimľanam.

6.     (Braťa), mame mnoho dariv (Ducha) podľa blahodatí, kotra nam byla dana: chto mať dar proroctva, naj prorokuje podľa miry svojoj viry.

7. Chto mať dar služby, naj služyť. Chto mať dar učití, naj učiť.

8. Chto znať napomínatí, naj napomínať; chto davať, naj davať ščiro, chto vede druhych, naj bude natchnenyj. Chto sja starať o terpľačich, naj pomahať iz radosťov.

9. Ľubov naj bude bez farizejstva
, nenavíďte pidle, trímajte sja dobroho.

10. Ľubte sja jak braťa, perebihajte jeden druhoho v davaňu čestí.

11. V píľností ne buďte ľinívy, duchom buďte horjači, služte Hospodu!

12. Radujte sja z naďiji, v bidach buďte terpezlívy, perebyvajte v molítvi.

13. Majte porozumľiňa pro potreby svjatych
, ku hosťam buďte ščiry.

14. Blahoslovte tych, kotry vas pronasľidujuť, blahoslovte, a ne proklínajte!

7. NEĎIĽA PO SSD

(zač. 116; 15, 1-7)

Čitaňa z Pís’ma svjatoho apostola Pavla Rimľanam.

1. (Braťa), my sílny, musíme nestí slabostí slabych, a ne matí zaľubľiňa samy v sobi.

2. Každyj iz vas naj ľubíť sja blížňomu, žeby mav iz toho chosen i poučiv sja.

3. Bo aní Christos ne mav zaľubľiňa v sobi, jak je napísane: Obražaňa obražujučich palí na mene.

4. A všytko, što bylo perše napísane, bylo napísane pro nas, na poučiňa; štoby iz terpezlívostí i poťichy, kotru nam davať Pís’mo, my malí naďiju.

5. A Boh terpezlívostí i poťichy naj vam dasť, štoby vy jednak rozdumovalí medži sobov, jak učiť Isus Christos;

6. štoby vy jedínodušno, jednyma ustamí slavílí Boha i Otcja Hospoda našoho Isusa Christa.

7. Proto príjmíte jeden druhoho, jak i Christos príjav vas, na slavu Božu.

8. NEĎIĽA PO SSD

(zač. 124; 1, 10-18)

Čitaňa z Peršoho pís’ma svjatoho apostola Pavla Korinťanam.

10.  (Braťa), prošu vas v imeňi Hospoda našoho Isusa Christa, žeby s’te všytky bisidovalí jednak i ne bylí medži vamí zvady. Buďte jednakoho nahľadu i jednakoj dumky.

11. Bo ja sja o vas ďiznav, braťa moji, od domašňich Chloisa, že medži vamí je nezlahoda.

12. Choču tym povistí toto, že každyj iz vas hovoríť: „Ja - Pavľiv!“ - „Ja - Apollosiv!“ - „Ja - Kifiv!“ A ja - Chrisťiv!

13. Ci Christos je rozďilenyj? Ci Pavel byv za vas rospjatyj? Abo ci v imja Pavla vy bylí pokreščeny?

14. Ďakuju Bohu, že ja níkoho z vas ne krestív, okrim Krispa i Gaija

15. a tak níchto ne može povistí, že vy bylí pokreščeny v moje imja.

16. Krestív ja tyž i Stefaňiv ďim; a ci išči i dakoho druhoho ja krestív, ne znam.

17. Bo Christos mene ne poslav krestítí, no propovidatí Jevanhelije, pravda, ne v mudrych bisidach, žeby Chrisťiv krest ne zistav porožňij
.

18. Bo slovo o kresťi je hlupota pro tych, što propadajuť, no pro nas, kotry čekame spasiňa, je Boža síla.

9. NEĎIĽA PO SSD

(zač. 128; 3, 9-17)

Čitaňa z Peršoho pís’ma svjatoho apostola Pavla Korinťanam

9.   (Braťa), my - Božyma pomičníkamí, a vy - Božym poľom, Božym ďilom
.

10. Podľa blahodatí, kotru mam od Boha, ja, jak mudryj buďivník, položyv peršyj kamiň, a druhyj na ňim buduje; no každyj naj mer’kuje - jak buduje.

11. Bo níchto ne može položytí druhyj kamiň jak tot, kotryj už ja položyv, a to je Isus Christos.

12. Ci na ťim peršim kamiňu buduje dachto zo zlata, stribra, dorohocinnoho kamiňa, dereva, sina, solomy, 

13. ďilo každoho bude odkryte. Odkryje ho tot deň, kotryj pojavíť sja v ohňi; a oheň vyprobuje ďilo každoho, jake ono je.

14. Kiď joho ďilo vytrímať, príjme odminu.

15. Kiď joho ďilo zhoríť, bude škodovatí; vin sam naistno bude spasenyj, no jak by čerez oheň.

16. Ci ne znate, že vy - chram Božyj, a Duch Božyj byvať u vas?

17. Chto tody zníščiť chram Božyj, toho Boh zníščiť, bo chram Božyj je svjatyj; a tot chram, to - vy.

10. NEĎIĽA PO SSD

(zač. 131; 4, 9-16)

Čitaňa z Peršoho pís’ma svjatoho apostola Pavla Korinťanam.

9. (Braťa), vídíť sja mi tak, že nas, apostoľiv, Boh dav na posľidňe misce, jak odsudženych na smerť. Bo my sja stalí haňbov
 svitu, anhelam i ľuďom.

10. My sja stalí hlupy pro Christa, a vy mudry v Christoví. My slaby, a vy sílny, vy slavny, a my besčestny
.

11. Až doteper’ my holodny, zatľity, nahy, terpíme muky i blukame sja.

12. Svojima rukamí musíme ťažko robítí; ohvarjajuť nas, my blahoslovíme; pronasľidujuť nas, my terpíme.

13. Lajuť nas, my sja molíme za ních! Až doteper’ my jak by smiťa toho svita, pro všytkych na potoptaňa.

14. Ne píšu vam zato, žeby jem vas zahaňbív, ale zato, žeby jem vas jak svoji dorohy ďití napomjanuv.

15. Bo choc’ by vy malí desjať ťisjač pestuňiv v Christoví, otciv mnohych ne mate, bo ja vas čerez Jevanhelije zrodív, v Isusoví Christoví.

16. Zato vas prošu: nasľidujte mene, jak ja Christa.

11. NEĎIĽA PO SSD

(zač. 141; 9, 2-12)

Čitaňa z Peršoho pís’ma svjatoho apostola Pavla Korinťanam.

2.   
(Braťa), vy pečať mojoho apostolstva v Hospoďi.

3. Moja odpoviď tym, što mene suďať, je tota: 

4. Ci ne mame pravo jistí i pítí?

5. Abo ci ne mame pravo bratí zo sobov sestru ženu, jak i druhy apostoly i braťa Hospoda i Petro
?

6. Ci lem ja i Varnava ne mame pravo tak robítí
?

7. Kotryj vojak služyť za svoji piňazi? Chto nasadív víňicju i ne jisť jej plody? Abo chto pase stado a moloko od stada ne pje?

8. Ci toto suť lem moji ľuďsky nahľady? Ci tak ne nakazuje i zakon?

9. V Mojsejovim zakoňi je predci napísane: „Ne zapchaš pysk moloťačomu voloví.“ Ci Boh sja starať lem o voly?

10. Ne je to rečene skorše pro nas? Tak je, pro nas to napísane, bo chto ore, musíť oratí v naďiji, a chto molotíť, molotíť v naďiji, že ďistane svoju častku.

11. Kolí my vam sijalí duchovne, bylo by to mnoho žatí vaše ťilesne?

12. Kolí druhy majuť u vas toto pravo, čom skorše ne my? No my ne chosnovalí toho prava. Všytko znošame, lem žeby s’me ne stojalí v dorozi Christovomu Jevanheliju.

 12. NEĎIĽA PO SSD

(zač. 158; 15, 1-11)

Čitaňa z Peršoho pís’ma svjatoho apostola Pavla Korinťanam.

1. (Braťa), znova vam hovorju o Jevanheliju, kotre ja vam propovidav, kotre vy i príjalí, kotroho sja i trímate.

2. Čerez ňoho budete i spaseny, kiď joho dotrímate tak, jak ja vam joho propovidav - bo vy ne uvirílí daremno.

3. Samoperše ja peredav vam toto, što i ja tyž príjav, že Christos umer za našy hrichy, jak učiť Pís’mo;

4. byv pochovanyj, a na treťij deň voskres, jak učiť Pís’mo.

5. Pojavív sja Petroví, poťim dvanadcjaťom. 

6. Poťim sja pojavív vece jak pjaťsto bratam vjedno. Z ních vece jak polovína žyje doteper’, no dakotry už umerlí.

7. Poťim sja pojavív Jakovoví i znova všytkym apostolam.

8. A z všytkych posľidňomu - jak nedonoskoví - pojavív sja i mi.

9. Bo ja najmenšyj iz apostoľiv i ja nedostojnyj nazyvatí sja apostolom, bo ja pronasľidovav Cer’kov Božu.

10. No z blahodatí Božoj ja tym, čim jem, a joho blahodať ne byla u mi daremna. Vece ja sja narobív jak oní všytky, no ne ja, to blahodať Boža, kotru mam v sobi.

11. Proto ci ja, abo oní - tak propovidame, a vy tak uvirílí.

13. NEĎIĽA PO SSD

(zač. 166; 16, 13-24)

Čitaňa z Peršoho pís’ma svjatoho apostola Pavla Korinťanam.

13. (Braťa), mer’kujte, buďte tverdy u viri, smily i sílny.

14. Všytko medži vamí naj sja robíť v ľubví.

15. No prošu vas, braťa, znate Stefaňiv ďim, kotryj peršyj iz ciloj Achaji uvirív i posvjatív sebe na službu svjatym
.

16. Takych sluchajte i každoho, chto mozolíť i pomahať vam.

17. Raduju sja, že príšlí Stefan, Fortunat i Achajikos, bo zastupílí vas.

18. Zaspokojilí moje i vaše serdce
. Takym davajte česť!

19. Pozdravľajuť vas Cer’kví azijsky. V Hospoďi mnoho raz pozdravľajuť vas Akvila i Priskila, i Cer’kov v jich domi.

20. Pozdravľajuť vas všytky braťa. Pozdravľajte jeden druhoho svjatym pocilunkom!

21. Pozdravľiňa (je písane) mojov rukov, Pavlovov:

22. Chto ne ľubíť Hospoda Isusa Christa, naj bude prokľatyj, maran - ata
!

23. Blahodať Hospoda našoho Isusa Christa z vamí!

24. I moja ľubov iz vamí všytkyma v Isusoví Christoví. Amiň! 

14. NEĎIĽA PO SSD

(zač. 170; 1, 21-24; 2, 1-4)

Čitaňa z Druhoho pís’ma svjatoho apostola Pavla Korinťanam.

21. (Braťa), tot, kotryj nas vjedno z vamí zmicňuje v Christoví i pomazav nas, je Boh.

22. Vin v sobi nas i zapečatív a do našych serdc’ dav zadatok Ducha.

23. A za svidka svojij duši klíču Boha, že zato ja doteper’ ne príšov do Korinta, bo ja vas sanovav.

24. Ne zato, žeby my choťilí panovatí nad vašov virov, no chočeme bytí pomičníkamí vašoj radostí, bo u viri vy tverdy
.

1. A tak ja sobi poviv, že ne príjdu ku vam znova v žaľu.

2. Bo kiď vas zasmuču, chto poťišyť mene, jak ne tot, koho ja zasmutív?

3. Tak samo ja napísav i vam, štoby, kolí príjdu, ja ne plakav nad tyma, z kotrych sja mam ťišytí; bo virju vam všytkym, že moja radosť je (radosť) vas všytkych. 

4. Písav jem vam u velíkij bolestí i žaľu serdcja, z mnohyma slyzamí, ne zato, žeby jem vas zasmutív, no žeby s’te spoznalí moju velíku ľubov ku vam.

15. NEĎIĽA PO SSD

(zač. 176; 4, 6-15)

Čitaňa z Druhoho pís’ma svjatoho apostola Pavla Korinťanam.

6. (Braťa), Boh, kotryj poviv: „Z temnoty naj zasvitíť svitlo“, prosvitív naše serdce, žeby my poznalí svitlo joho
 slavy, v osobi Isusa Christa.

7. No toto bohatstvo trímame v hlíňanych sudínach, žeby každyj znav, že tota velíka síla je z Boha, a ne z nas.

8. Zo všytkych storon my utískovany, no ne prítísnuty, my v bidach, no ne padame duchom.

9. Pronasľidujuť nas, no my ne samy, povalílí nas na zemľu, no ne propadame.

10. Znak smertí Hospoda Isusa nosíme vse v ťiľi, štoby i žyvot Isusa byv javnyj na našim ťiľi.

11. Bo doky žyjeme, my pro Isusa vse dany na smerť, štoby tak i žyvot Isusa byv javnyj na našim smerteľňim ťiľi.

12. A tak v nas robíť svoje ďilo smerť, no u vas žyvot.

13. No mame jednakoho ducha viry, jak je napísane: Ja uvirív, zato ja i hovorív. A my viríme, zato i hovoríme;
14. bo zname, že tot, kotryj voskresív Hospoda Isusa, voskresív v Isusoví i nas, a z vamí postavíť pered sebe.

15. A toto všytko (ďije sja) pro vas, žeby čim vece vzrosla blahodať, a tak príbylo i poďaky, na slavu Božu.

16. NEĎIĽA PO SSD

(zač. 181; 6, 1-10)

Čitaňa z Druhoho pís’ma svjatoho apostola Pavla Korinťanam.

1. (Braťa), my, kotry vjedno robíme (na Božim ďiľi), napomíname vas, žeby vy blahodať Božu ne príjalí daremno.

2. Bo je rečene: v dobrim časi ja tebe vysluchav, a v deň spasiňa ja tobi pomih. Smoť, teper’ dobryj čas, smoť, teper’ deň spasiňa!

3. Níkoho v níčim ne chočeme znečestítí, žeby naša služba byla bez skverny.

4. U všytkim sja odkryvame jak Božy sluhove: U velíkij terpezlívostí, v trapľiňach, v bidach, v nuždach, 

5. pid ranamí, u vjazňicjach, v nepokojach, v ťažkij roboťi, v molítvach, v postach,

6. v čistoťi, v poznaňu, v míloserďu, v dobroťi, v svjaťim Duchu, bez farizejskoj
 ľubví, 

7. v slovi pravdy, v síľi Božij, iz mečom spravedlívostí v pravij i ľivij ruci, 

8. v čestí i v nečestí, v pohanach i v pochvalach, jak zvodíteľi, no predci povidame pravdu,

9. jak nepoznany, no predci o nas každyj znať; jak umerajuči, no smoťte, žyjeme, jak bíty, no ne ubívany, 

10. jak zasmučeny, no predci vse vesely, jak chudobny, no predci mnohym rozdavame; níčoho ne mame, no i tak všytko naše.

17. NEĎIĽA PO SSD

(zač. 182; 6, 16-18; 7, 1)

Čitaňa z Druhoho pís’ma svjatoho apostola Pavla Korinťanam.

16. (Braťa), vy - chram žyvoho Boha, jak poviv Boh: „Medži níma budu byvatí i chodítí; budu jim Bohom, a oní buduť mojim narodom.

17. Proto vyjďte spomedži ních i odďiľte sja“ - povidať Hospoď. „Nečistoho ne dotuľajte sja a ja vas príjmu. 

18. Budu vam Otcjom, a vy budete mojima synamí i ďivkamí“ - povidať vsemohučij Hospoď.

1. Moji ľuby. Kolí tody mame taku obicjanku, očisťme sja od každoj skverny ťila i ducha, a v pobožností dobudujme svoje posvjačiňa
.

18. NEĎIĽA PO SSD

(zač. 188; 9, 6-11)

Čitaňa z Druhoho pís’ma svjatoho apostola Pavla Korinťanam.

6.
(Braťa), chto skupo sije - skupo bude i žatí; no chto ščiro
 sije - ščiro bude i žatí.

7. Každyj (naj dasť), jak sobi zdumav v serdci, ne z žaľom abo nasílu, bo chto rado podaruje, toho Boh ľubíť.

8. Boh mať sílu pomnožytí vam každu blahodať, štoby vy vse i u všytkim malí všytkoho dosť a išči i navece, pro každe dobre ďilo.

9. Jak je napísane: Rossypav, rozďilív chudobnym, joho spravedlívosť bude perebyvatí naviky.

10. Tot, kotryj davať nasiňa i chľib sijučomu, žeby mav što jistí, dasť i pomnožyť vaše nasiňa i dasť rostí plodam vašoj spravedlívostí.

11. U všytkim vy budete bohaty i ščiry, i tak vypovníť sja naša poďaka Bohu.

19. NEĎIĽA PO SSD

(zač. 194; 11, 31-32; 12, 1-9)

Čitaňa z Druhoho pís’ma svjatoho apostola Pavla Korinťanam.

31. (Braťa), Boh i Otec’ Hospoda našoho Isusa Christa, blahoslovlenyj naviky znať, že povidam pravdu
.

32. V Damasku namistník carja Arety dozerav na misto Damask, žeby mene pojimav, no mene spustílí v koši vyhľadom čerez mur, i tak jem uťik iz joho ruk.

1. Kiď sja tody treba chvalítí, choc’ to ne je na chosen - povim vam teper’ o víďiňach i pojavľiňach, kotry jem mav od Hospoda.

2. Poznam čolovika v Christoví, kotryj pered štírnadcjaťoma rokamí - ci v ťiľi ne znam, ci bez ťila ne znam, Boh znať - byv vzjatyj
 až do treťoho neba.

3. A znam o ťim čolovikoví - ci v ťiľi, ci bez ťila ne znam, Boh znať - 

4. že byv vzjatyj do raju i čuv slova, što ne daduť sja vypovistí, kotry čolovik ne može vypovidatí.

5. Z tym sja možu pochvalítí; no sam sobov sja chvalítí ne budu, chybaľ lem svojima slabosťamí.

6. Bo kiď sja zachoču chvalítí, ne budu nerozumnyj, bo povim pravdu. No ja sja strímuju, žeby dachto ne podumav sobi o mi vece, jak na mi vídíť, abo od mene čuje.

7. A štoby ja pro velíky pojavľiňa sja ne vynošav, byv mi danyj do ťila teren
, anhel sataňiv, kotryj mi robíť pakostí, žeby-m sja ne vynošav.

8. Trí raz jem proto prosív Hospoda, žeby ho vzjav od mene, 

9. no (Hospoď) mi poviv: „Dosť pro tebe mojoj blahodatí, bo moja síla v slabostí micňije“. A zato sja radše budu chvalítí zo svojima slabosťamí, štoby u mi perebyvala síla Christova.  

20. NEĎIĽA PO SSD

(zač. 200; 1, 11-19)

Čitaňa z Pís’ma svjatoho apostola Pavla Galaťanam.

11.
(Braťa), ohološuju vam, že jevanhelije, kotre ja propovidav, ne je (ďilo) ľudej,

12. bo ja joho príjav i naučiv sja ne od čolovika, no z pojavľiňa Isusa Christa.

13. Vy čulí, što ja pered tym robív v žyďivstvi, že ja barz pronasľidovav i níščiv Božu Cer’kov.

14. V žyďivstvi ja byv ľipšyj jak mnohy rovesníky moho rodu i byv ja vece natchnenyj za obyčaji otciv, jak oní.

15. No kolí tomu, kotryj sobi mene vybrav už v ťiľi mojoj materí i zaklíkav svojov blahodaťov, 

16. zaľubílo sja odkrytí u mi svoho Syna, žeby ja joho propovidav pohanam,  ja níjak ne radív sja z ťilom i krovľov

17. aní ja ne išov do Jerusalíma ku tym, kotry bylí apostolamí skorše jak ja, no ja odyšov do Araviji i znova sja vernuv do Damaska.

18. Poťim, po trjoch rokach, ja išov do Jerusalíma spoznatí sja z Petrom, i zistav jem u ňoho pjatnadcjať dňiv.

19. Druhych apostoľiv ja ne víďiv, okrim Jakova, kotryj byv bratom Hospoda.

21. NEĎIĽA PO SSD

(zač. 203; 2, 16-20)

Čitaňa z Pís’ma svjatoho apostola Pavla Galaťanam.

16. (Braťa), zname, že čolovik ne byvať očiščenyj od hrichiv
 ďilamí zakona, no lem čerez viru v Isusa Christa. I my uvirílí v Isusa Christa, žeby s’me bylí očiščeny od hrichiv virov v Christa, a ne ďilamí zakona, bo ďila zakona ne možuť níkoho očistítí od hrichiv.

17. A kiď by i my, kotry píľno hľadame odpuščiňa hrichiv v Christoví, bylí hrišny, ci ne byv by Christos služyteľom hricha? Naistno ňi!

18. Bo kiď ja znova buduju, što ja pered tym zburjav, sam zo sebe robľu vínovatoho.

19. No ja čerez (Novyj) zakon umer zakonu (Staromu), žeby ja žyv Bohu. Z Christom ja rospjatyj na krest

20. a ne žyju už ja, no žyje u mi Christos; a poky išči žyju v ťiľi, žyju virov v Syna Božoho, kotryj mene poľubív, a sebe samoho požertvovav za mene
. 

22. NEĎIĽA PO SSD

(zač. 215; 6, 11-18)

Čitaňa z Pís’ma svjatoho apostola Pavla Galaťanam.

11.
(Braťa), smoťte, jakyma velíkyma bukvamí vam píšu svojov rukov. 

12.
Toty, kotry sja choťať chvalítí ťilom
, vas sílujuť obrizatí sja lem zato, žeby jich ne pronasľidovalí za Chrisťiv krest.

13. Bo aní toty, kotry suť obrizany, ne dotrímujuť zakon, no choťať, žeby i vy dalí obrizatí sja, a oní tak mohlí chvalítí sja vašym ťilom.

14. No ja sja ne budu chvalítí (níčim), chybaľ lem krestom Hospoda našoho Isusa Christa, v kotrim je svit rospjatyj mi, a ja svitu
.

15. Bo v Isusoví Christoví obrizaňa abo neobrizaňa níč ne značiť, lem nove sotvoriňa.

16. Tym, kotry buduť robítí podľa toj rady, pokij i míloserďa! A tak samo i Božomu Izraiľu!

17. Naj mi už níchto ne zadavať trapľiňa, bo ja nošu jazvy Hospoda
 Isusa na svojim ťiľi.

18. Blahodať Hospoda našoho Isusa Christa naj bude z vamí
, braťa. Amiň. 

23. NEĎIĽA PO SSD

(zač. 220; 2, 4-10)

Čitaňa z Pís’ma svjatoho apostola Pavla Efezanam.

4. (Braťa), Boh bohatyj v míloserďu, pro velíku svoju ľubov, kotrov nas poľubív,

5. ožyvív nas vjedno z Christom, bo my bylí mertvy pro svoji hrichy. (Joho) blahodaťov vy spaseny.

6. Vjedno nas voskresív i vjedno posadív na nebesach v Isusoví Christoví,

7. žeby v časach, kotry príjduť, odkryv velíky bohatstva svojoj blahodatí i dobroty ku nam, v Isusoví Christoví.

8. Bo vy spaseny blahodaťov, čerez viru. A ne samy od sebe; je to dar Božyj.

9. Aní ne z ďil, žeby sja níchto ne chvalív.

10. My joho sotvoriňom, sotvoreny v Isusoví Christoví na dobry ďila, kotry Boh napered príhotovív, žeby my jich vypovnílí.

24. NEĎIĽA PO SSD

(zač. 221; 2, 14-22)

Čitaňa z Pís’ma svjatoho apostola Pavla Efezanam.

14. 
(Braťa), Christos je naš pokij. Vin dvi (častky)
 z’jednav v jednu, a (žertvov) svoho ťila rozvaľav medži níma mur, kotryj rozďiľuje i prínošať nepríjateľstvo.

15. 
A zníščiv i zakon iz joho nakazaňamí, žeby príňis pokij, a z dvoch sotvorív 

v sobi jednoho, novoho čolovika.

16. Obídvoch v jedňim ťiľi pomirív iz Bohom čerez krest, na kotrim ubív jich nepríjateľstvo.

17. Príšov i zvistovav pokij vam, kotry daleko, i kotry blízko.

18. Bo čerez ňoho jedny i druhy možeme príjtí k Otcjoví, v jedňim Duchu.

19. A tak vy už ne čudži, aní príšelci, no mate pravo svjatych, naležyte ku Božij rodíňi.

20. Vy vybudovany na fundamenťi, kotrym suť apostoly i proroky, a kamiňom uhla je sam Isus Christos.

21. Na ňim i cile budovane ďilo roste v Hospoďi v svjatu Cer’kov.

22. A na ňim i vy budovany v duchovne Bože obysťa.

25. NEĎIĽA PO SSD

(zač. 224; 4, 1-6)

Čitaňa z Pís’ma svjatoho apostola Pavla Efezanam.

1. (Braťa), ja vjazeň v Hospoďi, vas prošu: Žyjte dostojno, jak kaže poklíkaňa, na kotre s’te bylí zaklíkany.

2. U velíkij pokori, dobroťi i terpezlívostí znošajte sja medži sobov v ľubví.

3. Utrímujte nerozďilnosť ducha v zvjazku pokoja. 

4. Buďte jedno ťilo i jeden duch, jak vy bylí zaklíkany v jedňij naďiji svoho poklíkaňa.

5. Jeden je Hospoď, jedna vira, jedno kreščiňa; 

6. jeden Boh i Otec’ všytkych, kotryj je nad všytkyma, čerez všytkych i u všytkim.

26. NEĎIĽA PO SSD

(zač. 229; 5, 8-19)

Čitaňa z Pís’ma svjatoho apostola Pavla Efezanam.

8. (Braťa), žyjte, jak ďití svitla.

9. Bo plod Ducha je v kažďij dobroťi, spravedlívostí i pravďi;

10. hľadajte toto, što sja ľubíť Bohu.

11. Ne buďte učastny na neplodnych ďilach tmy, no radše jich karajte.

12. Bo o ťim, što oní tajno robľať, haňba i bisidovatí.

13. Všytko, što sja dasť odsudítí, odkryvať sja svitlom. A všytko, što sja odkryvať, je svitlo.

14. Proto je rečene: Vstaň, kotryj spíš, voskresní z mertvych i uvídíš Christa v svitľi.

15. Mer’kujte tody, jak mate žytí! Ne jak nerozumny, no jak mudry!

16. Hospodar’te
 z časom, bo časy
 suť plany.

17. Proto ne buďte nerozumny, no poznavajte, što je voľa Boža.

18. Ne opívajte sja vínom, v kotrim je blud, no napovňajte sja Duchom.

19. Rozvažajte o psalmach, duchovnych pisňach i spivach; spivajte i chvaľte Hospoda cilym serdcjom.

27. NEĎIĽA PO SSD

(zač. 233; 6, 10-17)

Čitaňa z Pís’ma svjatoho apostola Pavla Efezanam.
10. (Braťa), micňijte v Hospoďi i v síľi joho panovaňa.

11. Oblečte na sebe cilu Božu zbroju, žeby s’te sja mohlí postavítí proťiv zlobnych ďil
 dijavola.

12. Bo my ne bojujeme proťiv krovlí i ťila
, no proťiv ver’chností, síl i vladyk temnoty toho viku, proťiv zlobnych duchiv pid nebom.

13. Proto oblečte na sebe Božu zbroju, žeby s’te sja v tot planyj deň mohlí postavítí proťiv, všytko vytrímatí i stojatí
.

14. Sťijte tody: boky sobi opašte pravdov, oblečte na sebe pancir spravedlívostí, 

15. i obujte príhotovlenosť ku propovidaňu Jevanhelija pokoja.

16. No samoperše sobi voz’míte ščit viry, kotrym možete zahasítí všytky ohňany strily zloho.

17. Voz’míte i prilbu spasiňa, i meč ducha, kotrym je slovo Bože.

28. NEĎIĽA PO SSD

(zač. 250; 1, 12-18)

Čitaňa z Pís’ma svjatoho apostola Pavla Kolosanam.

12. (Braťa), ďakujte Bohu i Otcju, kotryj nas zaklíkav, žeby s’me malí častku z nasľidstva svjatych u svitľi.

13. Vin nas vyslobodív zo síly tmy i pereňis do Car’stva svoho ľuboho Syna.

14. V ňim mame čerez joho krov odkupľiňa i odpuščiňa hrichiv. 

15. Vin je obraz nevídímoho Boha, rodženyj pered všytkyma sotvoriňamí, 

16. bo v ňim bylo sotvorene všytko što je na nebesach i na zemľi, vídíme i nevídíme: prestoly, car’stva, ver’chností, síly; všytko čerez ňoho i v ňim je sotvorene.

17. Vin je pered všytkyma, a všytko perebyvať
 v ňim.

18. Vin je holova ťila Cer’kví. Vin je počatkom, rodív sja jak peršyj iz mertvych, žeby mav u všytkim pervenstvo.

29. NEĎIĽA PO SSD

(zač. 257; 3, 4-11)

Čitaňa z Pís’ma svjatoho apostola Pavla Kolosanam.
4.     (Braťa), kolí sja pojavíť Christos, naš žyvot, tohdy i vy iz ním sja pojavíte v slavi.

5. Proto umertvľujte svoji zemny udy: rospuščenosť, nečistotu, ťilesnosť i skuposť, kotra je idoloslužiňom.

6.      Za toto príchodíť na syňiv neviry Božyj hňiv.

7. I vy pered tym tak žylí.

8. No teper’ odšmar’te toto všytko: hňiv, naremnosť, zlobu, laňa, nestydlívy bisidy iz vašych ust.

9. Povidajte lem pravdu jeden druhomu, zdojmíte zo sebe staroho čolovika i joho ďila, 

10. i oblečte na sebe (čolovika) novoho, v poznaňu obnovlenoho, kotryj mať podobu svojoho Sotvoríteľa.

11. Tu už ne je aní Greka, aní Žyda, obrizanoho aní neobrizanoho, barbara aní skita, raba aní slobodnoho, bo všytko i u všytkim je Christos.

30. NEĎIĽA PO SSD

(zač. 258; 3, 12-16)

Čitaňa z Pís’ma svjatoho apostola Pavla Kolosanam.

12. (Braťa), jak Bohom vybrany, svjaty i Bohu ľuby, oblečte sja do míloserďa, dobroty, pokory, skromností i terpezlívostí.

13. Znošajte sja medži sobov i odpuščajte sobi, kiď by dachto na dakoho mav skarhu.

14. Jak vam Christos odpustív, tak (odpuščajte) i vy. No samoperše majte ľubov, kotra všytko zvjazuje ku dokonalostí.

15. A Božyj pokij naj panuje u vašych serdcjach, bo ku ňomu i vy bylí zaklíkany jak jedno ťilo. Ďakujte za to (Bohu)!

16. Naj u vas bohato perebyvať slovo Christove. Mudro jeden druhoho učte i napomínajte. Z poďakov v serdci spivajte Bohu psalmy, spivy i duchovny pisňi.

31. NEĎIĽA PO SSD

(zač. 280; 1, 15-17)

Čitaňa z Peršoho pís’ma svjatoho apostola Pavla Timotejoví.

15. (Synu Timoteju), pravdíva tota bisida i dostojna toho, žeby jej každyj príjav. Isus Christos príšov na svit spasítí hrišníkiv, iz kotrych ja najvekšyj.

16. No ja ďistav totu blahodať zato, žeby Isus Christos samoperše na mi odkryv svoju velíku terpezlívosť, jak príklad pro tych, kotry uvirjať v ňoho i tak nabuduť vičnyj žyvot.

17. Jomu, car’joví vikiv, bessmertnomu, nevídímomu, jedínomu Bohu, česť i slava naviky vikiv. Amiň.

32. NEĎIĽA PO SSD

(zač. 285; 4, 9-15)

Čitaňa z Peršoho pís’ma svjatoho apostola Pavla Timotejoví.

9. (Synu Timoteju), pravdíva tota bisida i dostojna toho, žeby jej každyj príjav.

10. My sja trapíme i znošame haňbu zato, bo mame naďiju v žyvim Bohu, kotryj je Spasíteľom všytkych ľudej, samoperše virujučich.

11. Toto propovidaj i uč!

12. Naj tebe níchto ne znečestíť
 proto, že ty molodyj, no virujučim buď príkladom  v bisiďi, v žyvoťi, v ľubví, u viri, v čistoťi.

13. Poky ne príjdu, píľno čitaj (Svjate Pís’mo), napomínaj i uč!

14. Ne zanedbuj dar blahodatí, kotryj maš i kotryj jes’ ďistav, kiď staršy na osnovi poroctva klalí na tebe ruky.

15. Na toto dumaj, v ťim žyj, žeby tvoja sposobnosť byla javna všytkym.

NEĎIĽA MYTARJA I FARIZEJA

(zač. 296; 3, 10-15)

Čitaňa z Druhoho pís’ma svjatoho apostola Pavla Timotejoví.

10.    (Synu Timoteju), ty mene nasľidovav v učiňu i žyvoťi, v dobrodušností i viri, v terpiňu, ľubví i terpezlívostí,

11.     v pronasľidovaňach i mukach, kotry ja zaznav v Antiochiji, Ikoniji i Listri. A ne bylí to choc’jaky pronasľidovaňa, kotry jem vytrímav! No Hospoď mene vyslobodív iz všytkych.

12. Tak je. Všytky, kotry choťať pobožno žytí v Isusoví Christoví, buduť pronasľidovany.

13. A pidly ľude i zvodíteľi
 ďijduť do hiršoho, bo balamuťať druhych i sebe.

14. No ty perebyvaj v ťim, čomu jes’ sja naučiv i čomu jes uvirív
. Bo znaš, od koho jes’ sja toto naučiv.

15. Od ďitínstva poznaš Svjate Pís’mo, kotre ti može datí mudrosť (potribnu) na spasiňa, čerez viru v Isusa Christa.

NEĎIĽA BLUDNOHO SYNA

(zač. 135; 6, 12-20)

Čitaňa z Peršoho pís’ma svjatoho apostola Pavla Korinťanam.

12. (Braťa), všytko mi je dovolene, no ne všytko mi je na chosen. Všytko mi je dovolene, no ja ne budu služytí níčomu.

13. Jidlo je pro žaludok, a žaludok pro jidlo; no Boh zníščiť jedno i druhe. Bo ťilo ne je pro nečistotu, no pro Hospoda, a Hospoď pro ťilo.

14. Boh voskresív Hospoda, a voskresíť i nas svojov sílov. 

15. Ci ne znate, že vašy ťila suť udy Christovy? Ci tody mam vzjatí udy Christovy i zrobítí jich udamí čudžoložňici? To níjak raz! 

16. Abo ci ne znate, že tot, kotryj spíť iz čudžoložňicjov, je z ňov jednym ťilom? Bo je rečene: Buduť dvoje jedno ťilo!

17. No chto uviríť v Hospoda, je z ním jeden Duch.

18. Chraňte sja nečistoty! Každyj inšyj hrich, kotryj čolovik zrobíť, je okreme od ťila, no chto čudžoložyť, hrišyť proťiv svojoho ťila.

19. Ci ne znate, že vašy ťila suť chramom Svjatoho Ducha, kotryj je u vas, kotroho mate od Boha, a že vy už ne svoji?

20. Bo vy kupleny za velíku cinu. Slavte tody Boha (i nos’te joho) u svojim ťiľi.

MJASOPUSTNA NEĎIĽA

(zač. 140; 8, 8-13; 9, 1-2)

Čitaňa z Peršoho pís’ma svjatoho apostola Pavla Korinťanam.

8. (Braťa), jidlo nas ne vede blíže ku Bohu, bo kiď ne jime – níč ne tratíme, kiď jime – níč ne nabyvame.

9. No mer’kujte, žeby tota vaša sloboda ne vela slabych do hricha.

10. Bo jak dachto zbačiť, že ty mudryj čolovik
, sídíš za stolom v pohaňskij svjatyňi, ci jomu, slabomu (u viri) sumľiňa ne dasť smilostí, žeby i vin jiv iz žertv prínesenych idolam?

11. A tak pro tvoju mudrosť propade slabyj brat, za kotroho Christos umer.

12. Kolí takym sposobom hrišyte proťiv braťiv i ubívate jich slabe sumľiňa, hrišyte proťiv Christa.

13. Proto, kolí by jidlo velo do hricha mojoho brata, radše nígda ne budu jistí mjaso, lem žeby-m brata ne zviv na hrich.

1. Ci ja ne apostol? Ci ja ne slobodnyj? Ci ja ne víďiv Hospoda našoho Isusa Christa? Ci vy ne moje ďilo v Hospoďi?

2. Kiď pro druhych ja ne apostol, pro vas ja apostol, bo vy pečať mojoho apostolstva v Hospoďi.

SYROPUSTNA NEĎIĽA

(zač. 112; 13, 11-14; 14, 1-4)

Čitaňa z Pís’ma svjatoho apostola Pavla Rimľanam.

11. (Braťa), teper’ my ku spasiňu blížše jak tohdy, kolí my uvirílí.

12. Ňič mínula, príchodíť deň. Odšmar’me tody ďila tmy i oblečme na sebe zbroju svitla.

13. Žyjme čestno, jak čerez deň, ne v obžerstvi i pjanstvi, ne v nečistoťi i rospuščeností, ne v zvaďi i zavístí.

14. No oblečte sja v Hospoda našoho Isusa Christa, a ne starajte sja o plany potreby ťila
.

1. Slaboho u viri ber’te (medži sebe), no ne perečte sja z ním pro joho nahľady.

2. Bo jeden viríť, že može jistí všytko, no slabyj jisť lem jidla z roslín.

3. Chto (všytko) jisť, naj ne vyjme z čestí toho, chto ne jisť (všytko); a chto ne jisť (všytko), naj ne sudíť toho, kotryj (všytko) jisť, bo Boh príjav i joho!

4. A ty chto, že sudíš čudžoho sluhu? Pered svojim hospodarjom vin stojiť, abo padať. No bude stojatí, bo Boh mať sílu joho potrímatí.

1. NEĎIĽA POSTU

(zač. 329; 11, 24-26; 32-40; 12, 1-2)

Čitaňa z Pís’ma svjatoho apostola Pavla Jevrejam.

24. (Braťa), Mojsej virív, i zato jak vyris, odper sja nazyvatí synom faraonovoj ďivky.

25. Radše sobi vybrav terpití z Božym narodom, jak do času žytí v roskoši hricha.

26. A Christovu pohanu trímav za vekšu cinnosť jak všytky bohatstva Egipta, bo smotrív na (obicjanu) odminu.

32.  Što išči povistí? Ne mam kolí bisidovatí o Gedeonoví, Varakoví, Sampsonoví, Jeftajoví, Davidoví, Samuiloví, i o (druhych) prorokach,

33. kotry virov peremahalí car’stva, zaprovadílí spravedlívosť, ďistalí (od Boha) obicjane, zatykalí pysky levam,

34. hasílí sílu ohňa, uťikalí pered vistrjom meča, zo slabych stavalí sja sílny, v boju bylí smily i rozhaňalí čudži vojska;

35. ženam vertalí jich mertvych, kotrych voskresílí. Druhy, kotry ne choťilí sochranítí (svij žyvot), štoby nabylí slavňiše voskresiňa, bylí ubíty.

36. Inšy zaznalí potupu, karbači, a tyž okovy i vjazňicju.

37. Bylí ubívany kamiňamí, mučeny, pererizovany, umeralí pid mečom. Blukalí sja u vivčich i kozjačich skorach
, zaznavalí nuždy, trapľiňa i bidy.

38. Oní, kotrych sobi svit ne zaslužyv, blukalí sja po pustyňach, horach, jaskyňach i propasťach zemľi.

39. A toty všytky, choc’ dokazalí svoju viru, i tak ne nabylí obicjane (od Boha),

40. bo Boh nam príhotovľav dašto ľipše i ne choťiv, žeby oní dosjahlí ciľ bez nas.

1. Zato i my, kotry mame kolo sebe more
 svidkiv, odšmar’me každu ťahotu i hrich, kotryj nas tak lehko zbalamutíť i vytrímajme v boju, kotryj mame pered sobov.

2. Smoťte na Isusa, kotryj vede našu viru od počatku až do ciľa.

2. NEĎIĽA POSTU

(zač. 304; 1, 10-14; 2, 1-3)

Čitaňa z Pís’ma svjatoho apostola Pavla Jevrejam.

10. „Na počatku ty, Hospodí, osnovav zemľu; i nebesa suť ďilom tvojich ruk.

11. Oní propaduť, no ty perebyvaš. A všytky zostarijuť jak rízy,

12. jak lachy jich skrutíš, a oní sja peremiňať, no ty vse tot samyj, a tvoji roky ne skinčať sja.“

13. Ci dakotromu anheloví poviv (Boh): „Sjaď sobi po mojij pravij storoňi, poky ne položu tvojich nepríjateľiv pid tvoji nohy, jak pidnožku?“

14. Ci ne je každyj (anhel) duchom, kotryj je poslanyj na službu tym, što suť   nasľidníkamí spasiňa?

1. Zato nam treba micňiše trímatí sja toho, što my čulí, žeby my ne odpalí (od viry).

2. Už slovo, kotre zvistovalí anhely, tverdo platílo a každe perestupľiňa i každa neposluchňanosť ďistala spravedlívu odplatu.

3. Jak tody uťikneme my, kiď zanedbame take velíke spasiňa? Ono bylo samoperše propovidane Hospodom, a poťim dosvidčene i nam tyma, kotry joho čulí.

3. NEĎIĽA POSTU - KRESTOPOKLONNA

(zač. 311; 4, 14-16; 5,1-6)

Čitaňa z Pís’ma svjatoho apostola Pavla Jevrejam.

14. (Braťa), mame velíkoho archijereja, kotryj perešov nebesamí, Isusa, Syna Božoho, proto sja trímajme (Christovoj) viry
.

15. Bo mame ne takoho archijereja, kotromu by bylí čudži našy slabostí. Vin, podobno jak my, byv probovanyj u všytkim, no vin bez hricha.

16. Príchoďme tody iz virov ku prestolu blahodatí, žeby s’me príjalí miloserďa i našlí blahodať na pomič v príhodnyj čas.

1. Každyj archijerej, vybranyj iz naroda, za narod je postavlenyj na službu Bohu: prínošatí dary i žertvy za hrichy.

2. A takyj znať posanovatí tych
, kotry suť neuky
 i blukajuť sja, bo i na ňoho príchoďať slabostí.

3. A zato vin musíť jak za narod, tak i za sebe prínošatí žertvu za hrichy.

4. Níchto sobi ne može sam datí totu česť, poky joho Boh ne zaklíkav, jak Arona.

5. Tak i Christos. Sam sebe ne vyholosív za archijereja, no totu česť ďistav od toho, kotryj mu poviv: „Ty - mij Syn, ja tebe dnes’ zrodív.“

6. Na druhim misci povidať: „Ty - svjaščeník naviky, na sposob Melchisedeka.“

4. NEĎIĽA POSTU

(zač. 314; 6, 13-20)

Čitaňa z Pís’ma svjatoho apostola Pavla Jevrejam.

13. (Braťa), kiď dav Boh Avraamoví obicjanku, ne mih prísjahnutí na níč vekše, zato prísjah sam na sebe.

14. Poviv: „Spravdy, ščiro tebe poblahoslovľu i duže tebe rozmnožu.“

15. A tak Avraam terpezlívo čekav i nabyv obicjane.
16. Ľude prísjahajuť na dakoho vekšoho od sebe i prísjahov zakinčujuť každu svoju spričku, na stverdžiňa.

17. Zato i Boh, štoby nasľidníkam obicjanky ľipše dokazav nezminnosť svoho nakazaňa, stverdív obicjane prísjahov.

18. A tak v tych dvoch pevnych ďilach
, v kotrych Boh ne može povidatí nepravdu, mame sílnu poťichu my, kotry ponahľame dosjahnutí naďiju, što je pered namí.

19. Trímame jej v svojij duši jak pevnu i sílnu kotvu, kotra vchodíť do najhlubšych misc’ nebesnoj svjatyňi, za zavisu,

20. de za nas, pered namí vošov Isus i naviky stav sja archijerejom, na sposob Mechisedeka.

5. NEĎIĽA POSTU

(zač. 321; 9, 11-14)

Čitaňa z Pís’ma svjatoho apostola Pavla Jevrejam.

11. (Braťa), Christos archijerej obicjanoho dobra príšov i čerez vekšyj i ľipšyj kivot
 nezbudovanyj rukamí, to značiť, ne z toho svita,

12. vošov raz navse do svjatyňi, de požertvovav ne kozjaču i teľaču krov, no svoju. Tak nabyv ľuďom vične odkupľiňa.

13. Bo kiď už kozjača i byča krov i popiľ iz jaľivky čerez pokropľiňa posvjačuje oskvernenych i očiščuje ťilo, 

14. o što vece Christova krov očistíť naše sumľiňa od mertvych ďil, štoby my služylí žyvomu Bohu. Bo (Christos) sílov
 vičnoho Ducha samoho sebe príňis Bohu jak čistu žertvu.

LAZARJOVA SUBOTA

(zač. 333; 12, 28-29; 13, 1-8)

Čitaňa z Pís’ma svjatoho apostola Pavla Jevrejam.

28.
(Braťa), kiď my príjalí car’stvo, kotre níchto ne porušyť, majme v sobi blahodať, kotrov ľubo služme Bohu v pobožností i v Božij pokori.

29.
Bo naš Boh je ohňom, kotryj pojidať.

1. Naj medži vamí perebyvať braťska ľubov.

2. Ne zabyvajte na čestovaňa, bo dakotry príjalí za hosťiv anheľiv, a samy o ťim ne znalí.

3. Pamjatajte na vjazňiv, jak by i vy bylí z níma zaperty, a (pamjatajte) i na tych, kotry terpľať, bo i vy samy nachodíte sja v ťiľi.

4. Manželstvo naj bude čestne u všytkim, bez čudžoložstva, bo besčestnych i čudžoložníkiv bude sudítí Boh.

5. U svojim žyvoťi ne ľubte piňazi, zaspokojte sja z tym, što mate. Bo sam (Boh) poviv: „Ja tebe ne ochabľu, aní sja tebe ne zreču.“

6. Zato možeme smilo povistí: „Hospoď mi pomahať, ne budu sja níkoho bojatí. Što mi zrobíť čolovik?“

7. Pamjatajte na tych, kotry vas velí i kotry vam propovidalí slovo Bože. Smoťte na konec’ jich žyvota i nasľidujte jich viru.

8. Isus Christos byv, je i bude tot samyj naviky.

KVITNA NEĎIĽA

(posmoť: Služba na vsjake prošiňa, stor. 73)

SVJATYJ I VELíKYJ ČETVER’H

(na večurňi z lit. Vasílija Velíkoho)

(Druha kníha Mojseja: 19, 10-19)

Čitaňa z Druhoj kníhy Mojseja.

10. Poviv Hospoď Mojsejoví: „Iď ku narodu i posvjať joho dnes’ i zavtra. Naj sobi vyčisťať svoji lachy;
11. a naj suť na treťij deň príhotovleny, bo na treťij deň zyjde Hospoď pered všytkym narodom na horu Sinaj.

12. Zo všytkych storon kolo naroda zrob ohorodu i povidž: - Mer’kujte, štoby vy ne vyšlí na horu, abo sja jej dotulílí. Bo každyj, chto sja dotulíť hory, propade smertí. - 

13. Takoho naj sja ne dotulíť (níčija) ruka, no naj bude ubítyj kamiňamí, abo strilov; aní čolovik, aní zvirja ne smijuť zistatí žyvy. Až poťim, kolí dovše zazvučiť holos truby, možuť vyjtí na horu.“ 


14. I zyšov Mojsej iz hory ku ľuďom i posvjatív jich. Oní vyčistílí sobi lachy.

15. Poťim poviv narodu: „Buďte príhotovleny na treťij deň; ku ženam sja ne prítuľajte.“

16. Na treťij deň rano začalo hyrmití i blískatí. Husta chmara pokryvala horu a holos truby byv barz sílnyj. Cilyj narod v tabori trjas’ sja od strachu.

17. Mojsej vyviv narod iz tabora navstriču Bohu i stalí sobi pid horu.

18. Z ciloj Sinajskoj hory dymílo sja, bo Hospoď zyšov na ňu v ohňi, a tot dym vychodív iz ňoj jak iz peca. Cila hora sja sílno trjasla.

19. Holos truby byv vse sílňišyj i sílňišyj. Mojsej bisidovav, a Boh jomu holosno odpovidav.

(Apostol: zač. 149; 11, 23-32)

Čitaňa z Peršoho pís’ma svjatoho apostola Pavla Korinťanam.

23. (Braťa), toto, što ja príjav od Hospoda, dav ja i vam: Hospoď Isus, toj noči, v kotru byv vydanyj, vzjav chľib, 

24. blahodarív, lamav joho i poviv: „Príjmíte i jidžte, toto je moje ťilo, kotre sja davať za vas
; toto robte na moju pamjatku!“

25. Tak samo vzjav i čašu po večeri i poviv: „Tota čaša je Novyj Zavit v mojij krovlí. Vse, kolí jej budete pítí, robte to na moju pamjatku!“

26. Vse tody, kolí jiste tot chľib i pjete z toj čašy, zvistujete smerť Hospoda, až poky (Hospoď) ne príjde!

27. Proto chto by jiv tot chľib, abo pív iz čašy Hospoda nedostojno, províníť sja proťiv ťila i krovlí Hospoda.

28. Rozdumuj tody o sobi, a až poťim jidž iz toho chľiba i píj iz toj čašy.

29. Bo chto nedostojno jisť i pje, tot sobi jisť i pje sud, bo ne rospoznavať
 ťilo Hospoda.

30. Zato je medži vamí mnoho slabych i chvorych, a tyž i mertvych je dosť
.

31. Bo kiď by s’me sudílí samych sebe, ne bylí by s’me sudženy.

32. No Hospoď nas sudíť i tak napravľať, žeby s’me ne bylí odsudženy iz tym svitom.

SVJATA I VELíKA PJATŇICJA

(na večurňi: Kníha proroka Isaiji: 52, 13-15; 53, 1-8)

Čitaňa z Kníhy proroka Isaiji.

13. Poviv Hospoď: „Smoť, mij sluha porozumíť všytkomu, bude pidvyšenyj i vsjahdy proslavíť sja.

14. Mnohy sja začudovalí nad ním, bo joho podoba byla taka zminena, jakby aní ne byv čolovikom, a joho česť byla taka, jakby aní ne byv ľuďskym synom.

15. A tak mnoho naroďiv sja bude nad ním čudovatí, cari zapruť pered ním svoji usta. Bo uvíďať toto, o čim jim ne bylo povidane i buduť znatí toto, o čim ne čulí.“

1. Chto uvirív našym slovam? Komu odkryla sja síla
 Hospoda? 

2. Bo vin vyris pered ním jak holuzka i jak koriň zo suchoj zemľi. Ne mav podoby, aní čestí. My joho víďilí, no ne mav podoby aní krasoty, (žeby s’me za ním prjahlí).

3. Byv vece poobražanyj i poníženyj jak všytky ľuďsky synove - čolovik terpiňa, probovanyj v bolesťach, jak takyj, pered kotrym sja každyj kryje. Byv obražanyj, a my sobi ho ne cinílí.

4. Vin vzjav na sebe našy hrichy i za nas terpiv, a my dumalí, že bolestí, terpiňa i muky dopustív na ňoho Boh.

5. No vin terpiv za našy hrichy i byv mučenyj za našy províny. Znošav karu za naš pokij, čerez joho rany my bylí vyzdravleny.

6. My všytky bludílí jak vivci. Čolovik zyšov zo svojoj dorohy, a Hospoď hrichy nas všytkych dav na ňoho.

7. A vin, choc’ byv mučenyj i obražanyj, ne prorik aní slovo. Byv vedženyj jak vivcja na zarizaňa, i jak baranok ne vydasť holosa, kolí joho strížuť, tak aní vin ne prorik slovo.

8. Ponížyv sja, a proto ne byv sudženyj, no chto odkryje (ľuďom) joho rod? Bo joho žyvot byv vzjatyj zo zemľi. Za províny mojoho naroda velí joho na smerť.

(Apostol: zač. 125; 1, 18-31; 2, 1-2)

Čitaňa z Peršoho pís’ma svjatoho apostola Pavla Korinťanam.

18. (Braťa), slovo o kresťi je hlupota pro tych, što propadajuť, no pro nas, kotry čekame spasiňa, je Boža síla.

19.  Bo je napísane: Zníšču mudrosť mudrych, a rozum rozumnych odšmarju.

20. De mudryj? De učiteľ zakona? De propovidateľ
 toho viku? Ci Boh mudrosť toho svita ne obernuv na hlupotu?

21. Kolí svit v (ďilach) Božoj mudrostí ne spoznav Boha, zaľubílo sja Bohu čerez hlupotu propovidí (o Christoví) spasítí virujučich.

22. A tak, choc’ Žydí choťať znamena, a Greky hľadajuť mudrosť,

23. my propovidame Christa rospjatoho. Pro Žyďiv je to znečesťiňa, pro Grekiv hlupota,

24. no pro poklíkanych, jak Žyďiv tak i Grekiv, je Christos Boža síla i Boža mudrosť.

25. Bo Boža hlupota je mudriša jak ľude a Boža slabosť je sílňiša jak ľude.

26. Posmoťte, braťa, jak vas Boh poklíkav! Spravdy, ne je (medži vamí) mnoho mudrych podľa ťila, aní mnoho sílnych, aní mnoho vysšoho rodu.

27. No Boh sobi vybrav toto, što je pro svit hlupota - žeby zahaňbív mudrych; vybrav sobi toto, što je pro svit slabe - žeby zahaňbív sílnych,

28. vybrav sobi toto, što je pro svit nízkoho rodu, što (svit) ne uznavať, što (pro svit) níč ne značiť - žeby zníščiv toto, što pro svit značiť všytko.

29. A to zato, žeby níchto sja ne mih chvalítí pered Bohom.

30. No vy (iz Božoj voľi) v Isusoví Christoví, kotryj sja stav pro nas mudrosťov od Boha, spravedlívosťov, posvjačiňom i odkupľiňom.

31. Tak je i napísane: Chto sja chvalíť, naj sja chvalíť Hospodom.

1. A kiď ja príšov ku vam, ne príšov jem vam propovidatí Bože svidoctvo z velíkyma bisidamí abo mudrosťov.

2. Bo ja sobi zdumav, že ne budu medži vamí znatí níč, lem Isusa Christa, a to (Christa) rospjatoho.

SVJATA I VELíKA SUBOTA

(na večurňi z lit. sv. Vasílija Velíkoho)

(Perša kníha Mojseja: 1, 1-13)

Čitaňa z Peršoj kníhy Mojseja.

1. Na počatku Boh sotvorív nebo i zemľu.

2. No zemľa byla porožňa i pusta, nad propasťov byla tma a Duch Božyj sja nosív nad vodamí.
3. I poviv Boh: „Naj bude svitlo!“ I bylo svitlo.
4. Boh víďiv, že svitlo je dobre i odďilív svitlo od tmy.
5. I nazvav Boh svitlo dňom, a tmu nočov. Byv večur i bylo rano, deň peršyj.
6. I poviv Boh: „Naj bude nebo medži vodamí i naj odďiľuje vody od vod.“
7. I zrobív Boh nebo i odďilív vody, kotry bylí pid nebom, od vod, kotry bylí nad nebom. I tak sja stalo.
8. A Boh nazvav nebo nebesamí. Byv večur i bylo rano, deň druhyj.
9. I poviv Boh: „Naj voda, kotra je pid nebom, sja zľije vjedno i odkryje sja suche misce.“ I tak sja stalo.
10. I nazvav Boh suche misce zemľov, a pozlívany vody nazvav morjom. I víďiv Boh, že tak je dobri.
11. Poťim poviv Boh: „Naj zemľa vydasť sviže ziľa i roslíny, kotry sja rozmnožujuť čerez svoje simja, i ovočny stromy mnohych sort, kotry roďať na zemľi plody, v kotrych je jich simja!“ I tak sja stalo.
12. Zemľa vydala sviže ziľa i roslíny mnohych sort, kotry sja rozmnožujuť čerez svoje simja, i stromy mnohych sort, što roďať plody, v kotrych je jich simja. I víďiv Boh, že tak je dobri.
13. Byv večur i bylo rano, deň treťij.
(Apostol: posmoť Kreščiňa, stor. 76)

Z MINEJI PRAZDNíČNOJ

JANUAR

1.1.

OBRIZAŇA HOSPODA BOHA I SPASíTEĽA

NAŠOHO ISUSA CHRISTA I PRAZDNíK

SV. VASíLIJA VELíKOHO

(zač. 254; 2, 8-12)

Čitaňa z Pís’ma svjatoho apostola Pavla Kolosanam.

8. (Braťa), mer’kujte, štoby vas dachto ne obalamutív filizofijov i porožňima bisidamí, kotry pochoďať iz vydumok ľudej, abo zo síl prírody toho svita, no ne z Christa.

9. Bo v joho ťiľi perebyvať všytka povnota Božestva.

10. V ňim i vy mate povnotu, bo vin je holova každoj ver’chností i každoj síly.

11. V ňim vy bylí obrizany obrizaňom, kotre ne bylo zroblene rukov, no obrizaňom Christovym, kiď s’te zňalí zo sebe ťilesnosť

12. i bylí z ním pochovany v kreščiňu. V ňim vy i voskreslí virov v sílu Boha, kotryj joho voskresív iz mertvych.

svjatoho (zač. 318; 7, 26-28; 8, 1-2)

Čitaňa z Pís’ma svjatoho apostola Pavla Jevrejam.

26. (Braťa), spravdy, takoho archijereja nam bylo treba: Svjatoho, nevínnoho, bez skverny, odďilenoho od hrišníkiv i pidňatoho nad nebesa,

27. kotryj ne musíť, jak archijereji pered ním, každyj deň prínošatí žertvy samoperše za svoji hrichy, a poťim i za hrichy naroda. Vin tak zrobív raz i navse, kiď požertvovav samoho sebe.

28. Bo zakon stavľať za archijerejiv ľudej, kotry majuť slabostí, no slovo prísjahy dane zakonom postavílo (za archijereja) Syna, dokonaloho naviky.

1. Najholovňiše z toho, što bylo rečene, je toto: Mame takoho archijereja, kotryj sídíť na nebesach po pravij storoňi Božoho prestola

2. jak služyteľ svjatyňi1 i pravdívoho kivota, kotryj zbudovav Hospoď, a ne čolovik.

NEĎIĽA PERED BOHOJAVĽIŇOM

(zač. 298; 4, 5-8)

Čitaňa z Druhoho pís’ma svjatoho apostola Pavla Timotejoví.

5. (Synu Timoteju), buď u všytkim rozumnyj, znošaj pakostí, povní ďilo jevanhelísty, čestno vykonuj svoju službu.

6. Bo ja už budu požertvovanyj. Príšov čas moho odchodu.

7. Ja dobri bojovav, dorohu (žyvota) dokinčiv, viru utrímav.

8. Teper’ je pro mene príhotovlenyj vinec’ spravedlívostí, kotryj mi dasť v danyj deň Hospoď, tot spravedlívyj sudcja. A nelem mi, no i všytkym, kotry iz ľubvov čekajuť na ňoho.

5.1.

NAVEČERIJE BOHOJAVĽIŇA HOSPODA

(na večurňi z lit. sv. Vasílija Velíkoho)

(Druha kníha Mojseja: 15, 22-27; 16, 1)

Čitaňa z Druhoj kníhy Mojseja.

22. Mojsej viv izraiľskyj narod od Červenoho morja do pustyňi Sur. Trí dňi išlí po pustyňi, no vodu ne nachodílí.

23. I príšlí do Merry, no vodu z Merry ne mohlí pítí, bo byla hirka. Zato i toto misce bylo nazvane Merra2.

24. Izraiľskyj narod narikav na Mojseja i prosív sja: „Što budeme pítí?“

25. A vin naďijav sja na Hospoda, a Hospoď ukazav jomu derevo. Mojsej šmarív derevo do vody i voda posoloďila. Tam dav Boh narodu nakazaňa i zakony, a tam joho i vyprobovav.

26. Poviv: „Kolí naistno budeš sluchatí holos Hospoda, svojoho Boha, a budeš robítí toto, što je v joho očach spravedlíve, sluchatí joho zapoviďi i dotrímovatí joho nakazaňa, ne dopušču na tebe níjaku z chvorot, kotry jem dopustív na Egipt, bo ja Hospoď - tvij ľikar’.“

27. Poťim príšlí do Jelima, de bylo dvanadcjať vodnych žyrel i simdesjať palm. Tam kolo vody postavílí svoji šatra3.

1. Poťim cilyj rod izraiľskych syňiv odyšov iz Jelima do pustyňi Sin, kotra je medži Jelimom i Sinajom.

(Apostol: zač. 143; 9, 19-27)

Čitaňa z Peršoho pís’ma svjatoho apostola Pavla Korinťanam.

19. (Braťa), choc’ ja slobodnyj od všytkych, ja dav sja do služby všytkym, štoby ja mnohych príťah.

20. Pro Žyďiv ja byv Žyd, štoby ja jich príťah. Tym, što suť pid zakonom, byv i ja jakby pid zakonom, choc’ ja ne pid zakonom, žeby jem príťah tych, što pid zakonom suť.

21. Tym, što suť bez zakona, byv i ja jakby bez zakona, žeby jem príťah tych, što suť bez zakona, choc’ ja ne bez zakona Božoho, bo ja pid zakonom Christovym.

22. Pro slabych ja byv slabyj, štoby ja príťah slabych. Všytkym ja byv na všytko, žeby jem cholem dakotrych príviv ku spasiňu.

23. A toto všytko robľu pro Jevanhelije, žeby i ja mav na ňim častku.

24. Ci ne znate, že toty, kotry bihajuť na perebihy, choc’ všytky bižať, lem jeden ďistane cinu? Bižte tak, žeby jej ďistalí vy!

25. A každyj, chto sja zberať bojovatí, strímuje sja všytkoho; oní zato, štoby nabylí rospadnyj vinec’, no my nerospadnyj.

26. Proto ja ne bižu tak, jakby ja ne znav de, ne bojuju tak, že rukamí bju do vitru; 

27. no karam svoje ťilo i panuju nad ním, žeby ja ne byv takyj, kotryj druhym propovidav, no sam propav.

6.1.

SVJATE BOHOJAVĽIŇA HOSPODA BOHA I SPASíTEĽA

NAŠOHO ISUSA CHRISTA
(zač. 302; 2, 11-14; 3, 4-7)

Čitaňa z Pís’ma svjatoho apostola Pavla Titoví.

11. (Synu Tite), pojavíla sja blahodať Boža, kotra prínošať spasiňa všytkym ľuďom.

12. Vede nas ku tomu, žeby s’me sja odreklí bezbožností i sviťskych roskošiv a čisto, spravedlívo i pobožno žylí na ťim sviťi;

13. i čekalí radostnu naďiju i pojavľiňa slavy velíkoho Boha i Spasíteľa našoho Isusa Christa.

14. Vin požertvovav sebe za nas, štoby nas odkupív iz všytkych hrichiv4 i očistív nas jak svij vybranyj narod, píľnyj v dobrych ďilach.

4. No kolí sja pojavíla blahodať i ľubov našoho Spasíteľa Boha, 

5. spasív nas ne pro ďila spravedlívostí, kotry s’me robílí, no pro svoje míloserďa, a to kupeľom novoho zrodu i obnovľiňa Svjatym Duchom,

6. kotroho na nas ščiro vylľav čerez Isusa Christa, našoho Spasíteľa, 

7. žeby s’me bylí očiščeny od hrichiv joho blahodaťov i tak sja stalí, jak mame naďiju, nasľidníkamí vičnoho žyvota. 

NA VODOSVJAŤU

(Kníha proroka Isaiji: 12, 3-6)

Čitaňa z Kníhy proroka Isaiji.

3. Tak hovoríť Hospoď: „Z radosťov budete čer’patí vodu zo žyrel spasiňa.

4. V tot deň poviste: - Proslavľajte Hospoda, prízyvajte joho imja, propovidajte joho ďila medži narodamí, holos’te, že slavne je joho imja.

5. Spivajte Hospodu, bo velíky ďila sotvorív, naj o ťim znať cila zemľa. -

6. Raduj sja i veseľ sja žyjuča na Sioňi, bo velíkym v tvojij seredíňi je Svjatyj Izraiľa.“

(Apostol: zač. 143; 10, 1-4)

Čitaňa z Peršoho pís’ma svjatoho apostola Pavla Korinťanam.

1. (Braťa), ne choču, žeby vy ne znalí o ťim, že našy otcjove bylí všytky pid (Božov) chmarov i všytky perešlí čerez more;

2. všytky bylí pokreščeny v Mojseja, a to v chmari i v morju;
3. všytky jili jednake duchovne jidlo;

4. všytky pílí jednakyj duchovnyj napoj, bo pílí z duchovnoj skaly, kotra išla za níma, a tota skala - byv Christos. 

7.1.

SOBOR SV. JOANA KRESTíTEĽA

(zač. 42; 19, 1-8)

Čitaňa z Ďil svjatych apostoľiv.

1. (V toty dňi), kolí Apollos byv v Korinťi, perešov Pavel ver’chňi krajiny i príšov do Efeza. Tam našov dakotrych učeníkiv.

2. I zvidovav sja jich: „Ci vy príjalí Svjatoho Ducha, kiď s’te uvirílí?“ No oní mu odpovilí: „My aní nečulí o ťim, že je Duch Svjatyj.“

3. Vin povidať: „Jakym kreščiňom vy tody bylí pokreščeny?“ Oní odpovilí: „Kreščiňom Joanovym.“

4. I poviv jim: „Joan krestív kreščiňom pokajaňa i narodu hovorív, štoby virív v toho, kotryj príjde po ňim, to je: v Isusa Christa.“

5. Kiď toto čulí, dalí sja pokrestítí v imja Hospoda Isusa.

6. A jak Pavel na ních klav ruky, zyšov na ních Duch Svjatyj i bisidovalí mnohyma jazykamí i prorokovalí.

7. I všytkych vjedno bylo kolo dvanadcjať muživ.

8. Poťim chodív (Pavel) do sinagogy i trí misjaci smilo bisidovav, propovidav i učiv o Car’stvi Božim.

NEĎIĽA PO BOHOJAVĽIŇU

(zač. 224; 4, 7-13)

Čitaňa z Pís’ma svjatoho apostola Pavla Efezanam.

7. (Braťa), každomu z nas byla dana blahodať podľa miry Christovoho daru.

8. Zato sja hovoríť (v psalmi): „Kolí vyšov na vysotu, odviv tych, kotry bylí v rabstvi, a ľuďom dav dary.“

9. A što inše značiť (slovo) “vyšov“, jak ne toto, že i zyšov do nížňich misc’ zemľi?

10. A tot, kotryj zyšov, je tot, kotryj vyšov nad všytky nebesa, štoby napovnív všytko.

11. A vin jednych vybrav za apostoľiv, druhych za prorokiv, dakotrych za jevanheľisťiv, inšych za pastyriv i učiteľiv,

12. žeby príhotovľalí virujučich5 na ďilo služby, budovatí ťilo Christove,

13. poky ne ďijdeme všytky ku jedňij viri i poznaňu Syna Božoho, ku (duchovňij) zrilostí muža, do miry vzrostu Christovoj povnoty.

30.1.

TRJOCH SVJATíTEĽIV:

VASíLIJA VELíKOHO, GRIGORIJA BOHOSLOVA

I JOANA ZLATOUSTOHO
(zač. 335; 13, 17-21)

Čitaňa z Pís’ma svjatoho apostola Pavla Jevrejam.

17. (Braťa), sluchajte tych, kotry vas veduť, buďte jim posluchňany, bo oní dozerajuť na vašy dušy i oddaduť iz toho rachunok. Naj dozerajuť iz radosťov i ne narikajuť, bo to by vam ne bylo na chosen.

18. Moľte sja za nas! I kiď naistno zname, že naše sumľiňa je čiste, bo u všytkim mame voľu čestno žytí,

19. i tak vas duže prošu, robte tak, žeby-m sja čim skorše vernuv ku vam.

20. A Boh pokoja, kotryj krovľov vičnoho zavita voskresív iz mertvych velíkoho pastyrja ovec’, Hospoda našoho Isusa Christa,

21. naj vam dasť sílu robítí všytko dobri, žeby vy spovnílí joho voľu. Naj u vas čerez Isusa Christa zrobíť toto, što sja mu ľubíť. Jomu slava naviky-vikiv. Amiň.

FEBRUAR

2.2.

STRIŤIŇA HOSPODA NAŠOHO ISUSA CHRISTA

(zač. 316; 7, 7-17)

Čitaňa z Pís’ma svjatoho apostola Pavla Jevrejam.

7. (Braťa), ne je sporu o ťim, že vekšyj blahoslovíť menšoho. 

8. A poťim: tu desjatínu beruť smerteľny ľude, no tam dachto, o kotrim je dosvidčene, že žyje.

9. A povim i toto: Čerez Avraama sam Levij, kotryj desjatínu brav, desjatínu i davav.

10. Bo vin byv išči v bedrach otcja, kolí mu Melchisedek vyšov navstriču.

11. Kiď by sja dala nabyti dokonalosť čerez leviťske svjaščenstvo, bo pid ním narod ďistav zakon, našto by bylo potribne, štoby byv postavlenyj inšyj svjaščeník na sposob Melchisedeka? Ci bylo by malo nazvatí joho na sposob Arona?

12. A tak, kolí sja miníť svjaščenstvo, musíť sja minítí i zakon.

13. Tot, o kotrim je bisida, naležyť k inšomu rodu, z kotroho níchto ne služyv prestolu.

14. Bo zname, že naš Hospoď pochodíť iz rodu Judy a Mojsej níč ne hovorív o svjaščeníkach iz toho rodu.

15. A to išči jasňiše vídno z toho, že je inšyj svjaščeník podobnyj Melchisedekoví, 

16. kotryj ne byv postavlenyj sílov zakona o ťilesňim zroďi, no sílov svojoho vičnoho žyvota.

17. Bo je dosvidčene: „Ty svjaščeník naviky na sposob Melchisedeka.“

MAREC

25.3.

BLAHOVIŠČIŇA PRESVJAŤIJ BOHORODíCI

(posmoť: Prazdník našoho Hospoda Isusa Christa-Čolovikoľubcja, stor. 14)

APRIĽ

23.4.

SV. VELíKOMUČENíKA GEORGIJA

(zač. 29; 12, 1-11)

Čitaňa z Ďil svjatych apostoľiv. 

1. (V toty dňi) car’ Irod krovavo pronasľidovav dakotrych iz Cer’kví.

2. I ubív Jakova, brata Joanovoho, mečom.

3. A jak víďiv, že toto sja ľubíť Žydam, nakazav pojimatí i Petra. Bylo to v dňach nekvašenych chľibiv.

4. I pojimav ho, dav zapertí do vjazňici i četverjom četvericjam vojakiv nakazav dozeratí ho, bo zdumav sobi, že po Paschi vyvede joho pered narod (sudítí).
5. Petra tody dozeralí u vjazňici, no Cer’kov po cilyj tot čas sja za ňoho molíla.
6. Toj noči, po kotrij ho choťiv Irod vyvestí, spav Petro medži dvoma vojakamí zvjazanyj dvoma žeľiznyma lancamí. Straž pered dverjamí dozerala na vjazňicju.
7. I smoť, pojavív sja Anhel Božyj i svitlo osvitílo vjazňicju. Udarív Petra do boku, probudív ho i poviv: „Skoro vstaň!“ Tohdy mu palí okovy iz ruk.
8. A anhel mu poviv: „Opaš sja i obuj sandaly.“ (Petro) tak zrobív. Poťim jomu anhel poviv: „Voz’mí na sebe plašč i nasľiduj mene!“
9. Vin vyšov i pišov za ním. No ne znav naistno, ci toto všytko je pravda; i dumav sobi, že vídíť víďiňa.

10. Kolí mínulí peršu i druhu straž, príšlí ku žeľiznym vorotam, čerez kotry sja vchodíť do mista, i (vorota) sja jim samy otvorílí. Vyšlí, perešlí jednu uľicju, i anhel naraz odyšov6 od ňoho.

11. Tohdy sja Petro spamjatav i poviv: „Teper’ naistno znam, že Hospoď poslav svoho anhela i oslobodív mene z Irodovych ruk i od všytkoho, što čekav žyďivskyj narod. 

JUN

24.6.

ROŽDESTVO SV. JOANA KRESTíTEĽA

(posmoť: Syropustna neďiľa, stor. 33)

29.6.

SV. VER’CHOVNYCH APOSTOĽIV PETRA I PAVLA

(zač. 193; 11, 21-32; 12, 1-9)

Čitaňa z Druhoho pís’ma svjatoho apostola Pavla Korinťanam.

21. (Braťa), kiď dachto do dačoho smilyj, teper’ bisiduju jak nerozumnyj7, do toho smilyj i ja.

22. Suť Jevreji? I ja! Suť Izraiľťane? I ja! Suť potomky Avraama? I ja!

23. Suť služyteľi Christa? Choc’ jak barz nerozumnyj, povidam: Ja išči vece! Vece ja mozolív, vece raz ja byv u vjazňici, vece raz ja byv barz bítyj i mnoho raz ja byv blízko smertí.

24. Pjať raz jem ďistav od Žyďiv po štírídcjať ran, bez jednoj.

25. Trí raz mene bílí paľicjamí, raz pobílí kamiňamí, trí raz sja zo mnov perevernuv korabeľ, deň i ňič ja perebyv na mor’skij hlubíňi.

26. Mnoho raz ja byv na dorohach, v biďi na rikach, v strachu pered zloďijamí, v ťažkosťach pered svojim rodom, v ťažkosťach pered pohanamí, v ťažkosťach v misťi, v ťažkosťach v pustyňi, v ťažkosťach na morju, v biďi medži falšívyma bratamí.

27. (Žyju) v roboťi i trapľiňu, často bez spaňa, holoden i zatľityj; často v postach, na zími i v nahoťi.

28. A okrim toho, každyj deň mene pronasľidujuť starostí o všytky Cer’kví.

29. Bo chto je slabyj, žeby i ja ne byv slabyj iz ním? Chto propadať pokušiňu, a mene by to ne boľilo?

30. No kiď sja mam chvalítí, tohdy sja budu chvalítí lem zo svojov slabosťov.

31. A Boh i Otec’ Hospoda našoho Isusa Christa, blahoslovlenyj naviky, znať, že povidam pravdu.

32. V Damasku namistník carja Arety dozerav na misto Damask, žeby mene pojimav, no mene spustílí v koši vyhľadom čerez mur, i tak jem uťik iz joho ruk.

1. Kiď sja tody treba chvalítí, choc’ to ne je na chosen - povim vam teper’ o víďiňach i pojavľiňach, kotry jem mav od Hospoda.

2. Poznam čolovika v Christoví, kotryj pered štírnadcjaťoma rokamí - ci v ťiľi ne znam, ci bez ťila ne znam, Boh znať - byv vzjatyj8 až do treťoho neba.

3. A znam o ťim čolovikoví - ci v ťiľi, ci bez ťila ne znam, Boh znať -

4. že byv vzjatyj do raju i čuv slova, što sja ne daduť vypovistí, kotry čolovik ne može vypovidatí.

5. Z tym sja možu pochvalítí; no sam sobov sja chvalítí ne budu, chybaľ lem svojima slabosťamí.

6. Bo kiď sja zachoču chvalítí, ne budu nerozumnyj, bo povim pravdu. No ja sja strímuju, žeby dachto ne podumav sobi o mi vece, jak na mi vídíť, abo od mene čuje.

7. A štoby ja pro velíky pojavľiňa sja ne vynošav, byv mi danyj do ťila teren9, anhel sataňiv, kotryj mi robíť pakostí, žeby-m sja ne vynošav.

8. Trí raz jem proto prosív Hospoda, žeby ho vzjav od mene,

9. no (Hospoď) mi poviv: „Dosť pro tebe mojoj blahodatí, bo moja síla v slabostí micňije.“

A zato sja radše budu chvalítí zo svojima slabosťamí, štoby u mi perebyvala síla Christova.

JUL

5.7.

SV. SLAVJAŇSKYCH APOSTOĽIV KíRíLA

I METOĎIJA
(posmoť: NEĎIĽA 10. po SSD, stor. 19)

Na neďiľu po 15. juľi

PAMJATKA SV. OTCIV 6. VSELEŇSKYCH SOBORIV

(zač. 334; 13, 7-16)

Čitaňa z Pís’ma svjatoho apostola Pavla Jevrejam.

7. (Braťa), pamjatajte na tych, kotry vas velí i kotry vam propovidalí slovo Bože. Smoťte na konec’ jich žyvota i nasľidujte jich viru.

8. Isus Christos byv, je i bude tot samyj naviky.

9. Ne dajte sja zvestí rozďilnyma i čudžima naukamí. Bo ľipše pidkripľatí serdce blahodaťov, jak jidlamí, kotry ne príneslí níjakyj chosen tym, što z ních žylí.

10. My mame žertveník, iz kotroho ne majuť pravo jistí toty, kotry služať svjatyňi10 (Staroho Zavita).

11. Ťila zvirjat, kotrych krov prínošať archijerej do svjatyňi za hrichy, paľať sja za taborom11.

12. Zato i Isus, žeby posvjatív ľudej svojov krovľov, terpiv za branamí (mista).

13. Vyjďme i my ku ňomu za brany i nes’me joho ponížiňa.

14. Bo ne mame tu pevnoho mista, no hľadame toto, kotre raz bude.

15. A tak čerez Christa12 budeme vse prínošatí Bohu žertvu chvaly - to značiť plody ust, kotry slavľať joho imja.

16. Ne zabyvajte aní na dobry ďila i ščirosť, bo taky žertvy sja ľubľať Bohu.

20.7.

SVJATOHO PROROKA ILIJI

(zač. 57; 5, 10-20)

Čitaňa z Pís’ma svjatoho apostola Jakova všytkym Cer’kvam.

10. (Braťa), za príklad jak terpití i matí terpezlívosť ber’te sobi prorokiv, kotry propovidalí v imeňi Hospoda.

11. Smoťte, blahoslovíme terpľačich. Vy čulí o terpiňu Jova i znate, jakyj konec’ jomu Hospoď príhotovív. Bo Hospoď je duže míloserdnyj i ščiryj.

12. Samoperše, braťa moji, ne prísjahajte aní na nebo, aní na zemľu, aní na níč druhe. Vaše “tak“ naj je (naistno) “tak“, a “ňi“ naj je (naistno) “ňi“, žeby s’te ne upalí do farizejstva13.

13. Terpíť dachto z vas? Naj sja molíť! Raduje sja dachto z vas? Naj spivať psalmy!

14. Je dachto z vas chvoryj? Naj zaklíče staršych Cer’kví i naj sja moľať nad ním i pomažuť ho oľijom v imeňi Hospoda.

15. Molítva viry vyľičiť chvoroho, Hospoď joho pidojme. A kiď sja dopustív hrichiv, buduť mu odpuščeny.

16. Zo svojich provín spovidžte sja jeden druhomu i moľte sja jeden za druhoho, žeby s’te bylí vyľičeny. Bo velíku sílu mať spomahajuča molítva spravedlívoho.

17. Ilija byv čolovik slabyj, jak my14. No prosív molítvov, žeby ne padav dodž, a na zemľi ne padalo trí roky i šisť misjaciv.

18. I znova sja pomolív, nebo dalo dodž, a zemľa zarodíla.

19. Braťa moji, kolí by dachto z vas zyšov iz dorohy pravdy, a druhyj by joho navernuv, 

20. naj znať, že tot, kotryj naverne hrišníka z joho bludnoj dorohy, sochraníť dušu od smertí i zakryje duže mnoho hrichiv.

AVGUST

6.8.

PREOBRAŽIŇA HOSPODA NAŠOHO ISUSA CHRISTA

(zač. 65; 1, 10-19)

Čitaňa z Druhoho pís’ma svjatoho apostola Petra všytkym Cer’kvam.

10. (Braťa), starajte sja, žeby s’te vaše poklíkaňa i vybraňa zrobílí pevnym. Bo kiď tak budete robítí, nígda ne zhrišyte.

11. A tak vam buduť calkom otvoreny dveri do vičnoho Car’stva našoho Hospoda i Spasíteľa Isusa Christa.

12. Choču vas tody vse napomínatí na toty ďila, choc’ jich znate, a vy pevny v ťij pravďi.

13. No dumam, že zrobľu dobri, kiď vas budu pidkripľatí15 napomínaňom, poky sja strímuju v ťiľi.

14. Bo znam, že skoro ochabľu toto moje ťilo, jak mi i poviv naš Hospoď Isus Christos.

15. A budu tak robítí, štoby i po mojij smertí vy vse pamjatalí na toty ďila.

16. My sja ne dalí vestí vydumanyma bajkamí, no o síľi i príchoďi Hospoda našoho Isusa Christa my vam propovidalí jak svidkove, kotry na svoji oči víďilí joho velíkosť.

17. Kolí príjav od Boha Otcja česť i slavu, z krasoty (Božoj) slavy zňis sja ku ňomu takyj holos: „Toto je mij ľubyj Syn, v kotrim ja našov zaľubľiňa.“

18. My, što bylí z ním na svjaťij hori, čulí tot holos, kotryj sja zňis iz neba.

19. Tym virňiše je i naše proroc’ke slovo. Dobri robíte, že smotríte na ňoho jak na svitlo v temnoťi, poky ne nastane deň i ranňa zorja ne zasvitíť u vašych serdcjach.

15.8.

USPIŇA16 PRESVJATOJ BOHORODíCI

(zač. 240; 2, 5-11)

Čitaňa z Pís’ma svjatoho apostola Pavla Filipanam.

5. (Braťa), dumajte o sobi tak, jak Isus Christos.

6. Vin mav Božu podobu, no ne dumav sobi, že bytí rivnym Bohu je zloďijstvo;

7. odrik sja toho, príjav podobu sluhy, stav sja podobnyj ľuďom, a kolí sja pojavív jak čolovik,

8. ponížyv sja i byv posluchňanyj až na smerť, a to smerť na kresťi.

9. Zato joho Boh pidňav nad všytko i dav jomu imja nad všytky imena,

10. žeby sja na imja Isus poklonílo každe koľino tych, što suť na nebi, na zemľi i pid zemľov17;

11. i žeby každyj jazyk na slavu Boha Otcja vypovidav: Isus Christos je Hospoď.

29.8.

ODRUBAŇA18 ČESTNOJ HOLOVY

JOANA KRESTíTEĽA
(zač. 33; 13, 25-32)

Čitaňa z Ďil svjatych apostoľiv.

25. (V toty dňi), kiď Joan dokinčiv svoje ďilo, poviv: „Ja ne tot, za koho mene trímate. No smoťte, po mi príchodíť tot, kotromu ja nedostojnyj rozvjazatí reminci na joho sandalach.“

26. Mužy-braťa, synove rodu Avraama i všytky medži vamí, kotry sja bojať Boha, vam je poslane toto slovo spasiňa.

27. Bo žyjuči v Jerusalími i toty, kotry jich velí, Spasíteľa19 ne uznalí20, odsudílí ho, i tak spovnílí slova prorokiv, kotry sja čitajuť každu subotu.

28. A choc’ na ňim ne našlí níjakoj víny, za kotru by zaslužyv smerť, i tak prosílí Pilata, štoby joho ubív.

29. A kiď sja spovnílo všytko, što bylo o ňim napísane, zňalí ho z kresta21 i položylí do hroba.

30. No Boh joho voskresív iz mertvych.

31. Mnoho dňiv sja pojavľav tym, kotry iz ním príšlí z Galileji do Jerusalíma, a teper’ suť joho svidkamí pered narodom.

32. My vam tody neseme radostnu novínu, že Boh svoju obicjanku, kotru dav našym otcjam, spovnív jich ďiťom, to je nam, kolí voskresív Isusa.

SEKTEMBER

1.9.

ZAČATOK INDIKTU

(Začatok novoho cer’kovnoho roku)

(zač. 282; 2, 1-7)

Čitaňa z Peršoho pís’ma svjatoho apostola Pavla Timotejoví.

1. (Synu Timoteju), samoperše nakazuju odpravľatí (v bohoslužiňach) molítvy, opomínaňa, pros’by i ďakovaňa za všytkych ľudej.

2. Za ver’chnosť22 i za každoho, chto panuje, žeby my žylí tíchym i pokijnym žyvotom v povňij pobožností i čistoťi.

3. Toto je dobre i ľubíť sja Bohu, našomu Spasíteľoví, 

4. kotryj choče spasítí všytkych ľudej i prívestí jich ku poznaňu pravdy.

5. Bo jeden je Boh, jeden i zastupník ľudej pered Bohom, čolovik Isus Christos, 

6. kotryj dav samoho sebe na odkupľiňa všytkych. Tak bylo dosvidčene v daňim časi.

7. Ja byv postavlenyj za joho propovidateľa i apostola, - povidam pravdu, ne balamuču - za učiteľa pohaňiv u viri i pravďi.

8.9.

ROŽDESTVO PRESVJATOJ BOHORODíCI

(posmoť: Uspiňa Pr. Bohorodíci, stor. 53)

NEĎIĽA PERED VOZDVíŽIŇOM Č. KRESTA

(posmoť: 22. Neďiľa po SSD, stor. 26)

14.9.

VOZDVíŽIŇA ČESTNOHO I ŽYVOTOTVORNOHO

KRESTA

(zač. 125; 1, 18-24)

Čitaňa z Peršoho pís’ma svjatoho apostola Pavla Korinťanam.

18. (Braťa), slovo o kresťi je hlupota pro tych, što propadajuť, no pro nas, kotry čekame spasiňa, je Boža síla.

19. Bo je napísane: Zníšču mudrosť mudrych, a rozum rozumnych odšmarju.

20. De mudryj? De učiteľ zakona? De propovidateľ toho viku? Ci Boh mudrosť toho svita ne obernuv na hlupotu?

21. Kolí svit v (ďilach) Božoj mudrostí ne spoznav Boha, zaľubílo sja Bohu čerez hlupotu propovidí (o Christoví) spasítí virujučich.

22. A tak, choc’ Žydí choťať znamena, a Greky hľadajuť mudrosť,

23. my propovidame Christa rospjatoho. Pro Žyďiv je to znečesťiňa, pro Grekiv hlupota,

24. no pro poklíkanych, jak Žyďiv tak i Grekiv, je Christos Boža síla i Boža mudrosť.

NEĎIĽA PO VOZDVíŽIŇU Č. KRESTA

(posmoť: 21. Neďiľa po SSD, stor. 25)

OKTOBER

1.10.

POKROV PRESVJATOJ BOHORODíCI

(zač. 320; 9, 1-7)

Čitaňa z Pís’ma svjatoho apostola Pavla Jevrejam.

1. (Braťa), i Staryj Zavit23 mav zakony o bohoslužiňu i zemnu svjatyňu.

2. Perša byla zbudovana tota časť svjatyňi, v kotrij byv svičník i prestol iz posvjačenyma chľibamí. Ona sja nazyvala svjata.

3. A za druhov zavisov byla svjatyňa, kotra sja nazyvala - svjata svjatych.

4. Tam bylo zlate kadílo i archa zavita, cila obíta zlatom. V ňij sja nachodíla zlata sudína z mannov, Aronova paľicja, kotra sja rozvíla, i tabľici zavita.

5. Nad ňov bylí cheruvimy (Božoj) slavy, kotry zaťiňovalí ver’ch archy. No o ťim teper’ ne možu podribno bisidovatí.

6. Odkolí to je tak zavedžene, do peršoj častí svjatyňi vchodílí svjaščeníky odpravľatí bohoslužiňa,

7. no do druhoj, raz za rik, vchodív sam archijerej, a to nígda ne bez krovlí, kotru požertvovav za sebe i za províny naroda.

Na neďiľu po 11. dňi oktobra

PAMJATKA SV. OTCIV SEMOHO SOBORA

(posmoť: Pamjatka sv. otciv 6. Vseleňskych soboriv, stor. 51)

14.10.

PREPODOBNOJ MATERí PARASKEVY

(zač. 208; 3, 23-29)

Čitaňa z Pís’ma svjatoho apostola Pavla Galaťanam.

23. (Braťa), do príchodu viry my bylí pid dohľadom zakona, zaperty do času, poky sja ne pojavíla tota vira, kotra mala príjtí.

24. Takym sposobom byv tody zakon našym učiteľom, kotryj nas viv ku Christoví, žeby s’me bylí očiščeny od hrichiv čerez viru.

25. No odkolí príšla vira, my už ne pid zakonom.

26. Bo my všytky synamí Božyma, čerez viru v Isusa Christa.

27. Vy všytky, kotry s’te bylí pokreščeny v Christa, obleklí s’te sja do Christa.

28. Už ne je aní Žyda, aní Greka, ne je aní raba, aní slobodnoho, ne je aní muža, aní  ženy, bo vy všytky jedno v Isusoví Christoví.

29. A kiď vy všytky Christovy, vy potomkamí Avraama, nasľidníkamí, jak bylo obicjane.

26.10.

SVJATOHO VELíKOMUČENíKA DIMITRIJA

(zač. 292; 2, 1-10)

Čitaňa z Druhoho pís’ma svjatoho apostola Pavla Timotejoví.

1. (Synu Timoteju), micňij iz blahodatí Isusa Christa.

2. A što ty čuv od mene pered mnohyma svidkamí, daj na starosť virnym ľuďom, kotry buduť sposobny učití i druhych!

3. A terp muky jak dobryj vojak Isusa Christa.

4. Bo níjakyj vojak, kiď sja choče zaľubítí svomu načalníkoví, ne mišať sja do sviťskych ďil.

5. A kiď dachto bojuje, ne ďistane vinec’, kiď bojuje nečestno.

6. Hospodar’, kotryj mozolíť, mať peršyj pokoštovatí zo svojich ploďiv.

7. Rozdumuj o ťim, što povidam. Hospoď ťi dasť porozumití všytkomu.

8. Pamjataj na Isusa Christa z rodu Davida, kotryj voskres iz mertvych; to je moje jevanhelije.

9. Pro ňoho terpľu muky až po okovy, jak rozbijník. No slovo Bože ne je zvjazane.

10. A tak všytko znošam pro vybranych, žeby nabylí spasiňa i vičnu slavu v Isusoví Christoví.

Na posľidňu neďiľu oktobra

PRAZDNíK CHRISTA CARJA

(zač. 250; 1, 12-20)

Čitaňa z Pís’ma svjatoho apostola Pavla Kolosanam.

12. (Braťa), ďakujte Bohu i Otcju, kotryj nas zaklíkav, štoby s’me malí častku z nasľidstva svjatych u svitľi.

13. Vin nas vyslobodív iz panovaňa tmy i pereňis do Car’stva svoho ľuboho Syna.

14. V ňim mame čerez joho krov odkupľiňa i odpuščiňa hrichiv.

15. Vin je obraz nevídímoho Boha, rodženyj pered všytkyma sotvoriňamí,

16. bo v ňim bylo sotvorene všytko što je na nebesach i na zemľi, vídíme i nevídíme: prestoly, car’stva, ver’chností, síly; všytko čerez ňoho i v ňim je sotvorene.

17. Vin je pered všytkyma, a všytko perebyvať24 v ňim. 

18. Vin je holova ťila Cer’kví. Vin je počatkom, rodív sja jak peršyj iz mertvych, žeby mav u všytkim pervenstvo.

19. Bo Boh choťiv, žeby v Christoví perebyvala všytka povnota,

20. štoby čerez ňoho pomirív zo sobov všytko i krovľov joho kresta vernuv pokij všytkym, što suť na zemľi i što suť na nebi.

NOVEMBER

1.11.

SV. KOSMY I DAMJANA

(zač. 153; 12, 27-31; 13, 1-8)

Čitaňa z Peršoho pís’ma svjatoho apostola Pavla Korinťanam.

27. (Braťa), vy (vjedno) Christove ťilo, a každyj okreme (joho) častka.

28. A Boh dakotrych v Cer’kví postavív za apostoľiv, druhych za prorokiv, treťich za učiteľiv. Okrim toho dav dakotrym sílu robítí čudesny ďila abo dar uzdravľatí, pomahatí, vestí, hovorítí mnohyma jazykamí.

29. Ci suť všytky apostoly? Všytky proroky? Všytky učiteľi? Všytky čodotvorci?

30. Ci všytky majuť dar uzdravľatí? Ci všytky znajuť mnoho jazykiv? Ci všytky jich znajuť pojasnítí?

31. Starajte sja o vekšy dary, a ja vam ukažu išči krasšu dorohu.

1. Kiď by ja hovorív ľuďskyma i anheľskyma jazykamí, no ľubví by jem ne mav - byv by jem lem miď dzviňača i cimbaly zvučači.

2. A choc’ by jem mav dar prorokovatí, znav o všytkych tajemnosťach i mav povne poznaňa; a i kiď by jem mav viru taku velíku, žeby jem mih hory perenošatí, no ľubov by jem ne mav - níčim by jem ne byv.

3. A choc’ by jem rozdav cilyj svij majetok, a choc’ i svoje ťilo by jem dav spalítí, no ľubví by jem ne mav - níč by mi to ne bylo na chosen.

4. Ľubov je terpezlíva, míloserdna; ľubov ne zavídíť, ľubov sja ne vynošať, ne je pyšna.

5. Ne robíť pidlo, ne smotríť lem na sebe, ne roz’jidať sja, ne dumať plano.

6. Ne raduje sja z nespravedlívostí, no ťišyť sja z pravdy.

7. Všytko ľubíť, všytkomu viríť, u všytkim mať naďiju, všytko pereterpíť.

8. Ľubov nígda ne propade.

8.11.

SOBOR SVJATOHO ARCHANHELA MíCHAJILA

(posmoť: Služby na dňi tyždňa, poneďiľok - anhelam - : stor. 66)

12.11.

SVJATOHO MUČENíKA JOSAFATA

(zač. 311; 4, 14-16; 5, 1-10)

Čitaňa z Pís’ma svjatoho apostola Pavla Jevrejam.

14. (Braťa), mame velíkoho archijereja, kotryj perešov nebesamí, Isusa, Syna Božoho, proto sja trímajme (Christovoj) viry25.

15. Bo mame ne takoho archijereja, kotromu by bylí čudži našy slabostí. Vin, podobno jak my, byv probovanyj u všytkim, no vin bez hricha.

16. Príchoďme tody iz virov ku prestolu blahodatí, žeby s’me príjalí míloserďa i našlí blahodať na pomič v príhodnyj čas.

1. Každyj archijerej, vybranyj iz naroda, za narod je postavlenyj na službu Bohu: prínošatí dary i žertvy za hrichy.

2. A takyj znať posanovatí tych26, kotry suť neuky i blukajuť sja, bo i na ňoho príchoďať slabostí.

3. A zato vin musíť jak za narod, tak i za sebe prínošatí žertvu za hrichy.

4. Níchto sobi ne može sam datí totu česť, poky joho Boh ne zaklíkav, jak Arona.

5. Tak i Christos. Sam sebe ne vyholosív za archijereja, no totu česť ďistav od toho, kotryj mu poviv: „Ty - mij Syn, ja tebe dnes’ zrodív.“

6. A na druhim misci povidať: „Ty - svjaščeník naviky, na sposob Melchisedeka.“

7. V dňach svoho ľuďskoho žyvota žalostnym holosom27 i zo slyzamí príňis molítvy i horjači pros’by tomu, kotryj ho mih sochranítí od smertí. A pro svoju pobožnosť byv vysluchanyj.

8. Choc’ byv Syn Božyj, iz terpiňa, kotrym perešov, naučiv sja posluchňaností.

9. Kolí nabyv dokonalostí, stav sja pro všytkych, što joho sluchajuť, Tvoríteľom vičnoho spasiňa.

10. A Boh joho vyholosív za archijereja na sposob Melchisedeka.

21.11.

VCHOD PRESVJATOJ BOHORODíCI DO CHRAMU

(posmoť: Pokrov Presv. Bohorodíci, stor. 56)

DECEMBER

6.12.

SVJATOHO OTCJA NíKOLAJA ČUDOTVORCJA

(posmoť: Trjoch svjatíteľiv, stor. 47)

8.12.

NEPOROČNE POČAŤA PRESV. BOHORODíCI

(posmoť: Pokrov Presv. Bohorodíci, stor. 56)

NEĎIĽA SVJATYCH PRAOTCIV

(posmoť: 29. Neďiľa po SSD, stor. 30)

NEĎIĽA SVJATYCH OTCIV

(Neďiľa pered Roždestvom Isusa Christa)

(zač. 328; 11, 9-10; 32-40)

Čitaňa z Pís’ma svjatoho apostola Pavla Jevrejam.

9. (Braťa), Avraam virív, a zato zabyvav sja v obicjaňij zemľi jak príšelec’ i byvav v šatrach iz Isakom i Jakovom, nasľidníkamí toj samoj obicjanky.

10. Bo čekalí misto, zbudovane na micnych fundamentach, kotroho tvoríteľom i budovateľom je Boh.

32. Što išči povistí? Ne mam kolí bisidovatí o Gedeonoví, Varakoví, Sampsonoví, Jeftajoví, Davidoví, Samuiloví, i o (druhych) prorokach.

33. kotry virov peremahalí car’stva, zaprovadílí spravedlívosť, ďistalí (od Boha) obicjane, zatykalí pysky levam,

34. hasílí sílu ohňa, uťikalí pered vistrjom meča, zo slabych stavalí sja sílny, v boju bylí smily i rozhaňalí čudži vojska;

35. ženam vertalí jich mertvych, kotrych voskresílí. Druhy, kotry ne choťilí sochranítí (svij žyvot), štoby nabylí slavňiše voskresiňa, bylí ubíty.

36. Inšy zaznalí potupu, karbači, a tyž okovy i vjazňicju.

37. Bylí ubívany kamiňamí, mučeny, pererizovany, umeralí pid mečom. Blukalí sja u vivčich i kozjačich skorach28, zaznavalí nuždy, trapľiňa i bidy.

38. Oní, kotrych sobi svit ne zaslužyv, blukalí sja po pustyňach, horach, jaskyňach i propasťach zemľi.

39. A toty všytky, choc’ dokazalí svoju viru, i tak ne nabylí obicjane (od Boha),

40. bo Boh nam príhotovľav dašto ľipše i ne choťiv, žeby oní dosjahlí ciľ bez nas.

24.12.

NAVEČERIJE ROŽDESTVA ISUSA CHRISTA

(na večurňi s lit. sv. Vasílija Velíkoho)

(Kníha proroka Isaiji: 9, 5-6)

Čitaňa z Kníhy proroka Isaiji.

5. Narodíla sja nam ďitína, syn nam byv danyj, vin bude panovatí. I nazvuť joho: Čudesnyj poradník, Boh sílnyj, Otec’ vičností, Vladyka pokoja.

6. Velíka bude joho síla, a na prestoľi Davida i v joho car’stvi bude vičnyj pokij29. Bo pidkripíť i stverdíť joho pravom i spravedlívosťov, odteper’ až naviky.

(Apostol: zač: 303; 1, 1-12)

Čitaňa z Písma svjatoho apostola Pavla Jevrejam.

1. Mnoho raz i mnohyma sposobamí hovorív davno Boh ku našym otcjam čerez prorokiv.

2. No teper’, v posľidňim časi, hovorív ku nam čerez Syna, kotroho postavív za nasľidníka všytkoho, a čerez kotroho sotvorív i viky.

3. Vin je svitlosťov slavy (Boha) i mať joho podobu, a svojim sílnym slovom všytko utrímuje. Príňis očiščiňa od hrichiv i sídíť na vysoťi po pravij storoňi prestola (Božoj) slavy.

4. Vin je o ťiľko dostojňišyj jak anhely, o kiľko slavňiše je joho imja, kotre ďistav jak nasľidník30.

5. Bo de, kotromu z anheľiv, poviv Boh: „Ty - mij Syn, ja tebe dnes’ zrodív“? 

6. A kiď svoho Syna31 prívodíť na svit, povidať: „Naj sja mu pokloňať všytky Božy anhely.“

7. A o anhelach je rečene: „Vin robíť svojich anheľiv duchamí, a svojich sluhiv polomiňom ohňa.“

8. No o Synoví: „Tvij prestol, Bože, je naviky-vikiv, a žezlo spravedlívostí je žezlom tvojoho car’stva.

9. Ľubíš spravedlívosť, nespravedlívosť nenavídíš, zato tebe tvij Boh pomazav oľijom radostí vece jak tvojich druhiv.“

10. I znova: „Na počatku Ty, Hospodí, osnovav zemľu; i nebesa suť ďilom tvojich ruk.

11. Oní propaduť, no ty perebyvaš. A všytky zostarijuť jak rízy,
12. jak lachy jich skrutíš, a oní sja peremiňať. No ty vse tot samyj, a tvoji roky sja ne skinčať.“
25.12.

ROŽDESTVO HOSPODA BOHA I SPASíTEĽA

NAŠOHO ISUSA CHRISTA
(zač. 209; 4, 4-7)

Čitaňa z Pís’ma svjatoho apostola Pavla Galaťanam.

4. (Braťa), kolí príšov čas, Boh poslav svojoho Syna, kotryj sja narodív iz ženy i byv posluchňanyj zakonu,

5. žeby odkupív tych, kotry suť pid zakonom, i tak my bylí príjaty za syňiv.

6. A zato, že s’te synamí, Boh poslav do vašych serdc’ Ducha svojoho Syna, kotryj kaže: „Avva, Otče!“

7. Už tody ty ne sluha, no syn, a kiď ty syn, tody i nasľidník Božyj, čerez Isusa Christa.

26.12.

SOBOR PRESV. BOHORODíCI

(posmoť: Prazdník našoho Hospoda Isusa Christa

-Čolovikoľubcja, stor. 14)

27.12.

SV. PERVOMUČENíKA STEFANA

(zač. 17; 6, 8-15; 7, 1-5; 47-60)

Čitaňa z Ďil svjatych apostoľiv.

8.
(V toty dňi) Stefan povnyj viry i síly robív velíky čudesny ďila i znamena medži narodom.
9. Dakotry iz tak zvanoj sinagogy liberťinciv, kirinejciv, aleksandrijciv i tych, kotry bylí z Kilikiji i Aziji, začalí sja vadítí zo Stefanom;

10. no ne mohlí sja protívítí mudrostí i Duchu, kotrym hovorív.

11. Tohdy nahvarílí muživ, žeby svidčilí: „My čulí, jak hovorív znevažlívy bisidy na Mojseja i Boha.”

12. Tak zbuntovalí narod, staršych i učiteľiv zakona. Poťim napalí na ňoho, chopílí i prívelí pered radu.
13. I postavílí falšívych svidkiv, kotry povidalí: „Tot čolovik ne perestavať hovorítí znevažlívy bisidy na toto svjate misce32 i na zakon.

14. Bo my čulí jak povidav, že Isus Nazarjan zburjať toto misce i zminíť obyčaji, kotry nam dav Mojsej.“

15. A kolí všytky, kotry síďilí v žyďivskij raďi, posmotrílí na ňoho, víďilí joho tvar’, jak tvar’ anhela.

1. Tohdy sja prosív archijerej: „Ci to pravda?“

2. A (Stefan) odpoviv: „Mužy, braťa i otcjove, čujte! Boh slavy sja pojavív našomu otcjoví Avraamoví, kolí byv v Mezopotamiji, pered tym, jak sja zabyvav v Charaňi;

3. i poviv mu: „Vyjď zo svojoj zemľi i zo svoho rodu, i z domu svoho otcja, a iď do zemľi, kotru ti ja ukažu.“

4. Tohdy vin vyšov iz chaldejskoj zemľi i zabyvav sja v Charaňi; i odty, po smertí svoho otcja, uviv joho (Boh) do toj zemľi, v kotrij vy teper’ žyjete.

5. I ne dav jomu z ňoj do chosnovaňa aní na stupľaj nohy, no obicjav mu, že jej ďistane navse vin i joho potomky, choc’ (v ťim časi Avraam išči) ne mav ďitej.

47. A Solomon zbudovav jomu chram.

48. No Najvysšyj ne byvať v cer’kvach zbudovanych rukamí, jak kaže prorok:

49. - Nebo mi je prestolom, a zemľa pidnožkov mojich ňih. Jakyj ďim mi zbudujete? - povidať Hospoď, - abo jake misce moho odpočinku? 

50. Ci toto všytko ne sotvoríla moja ruka?33 -

51. Vy, kotry mate tverdy holovy i neobrizany serdcja i ucha, vse sja stavľate proťiv Svjatoho Ducha; jak vašy otcjove, tak i vy!

52. Kotroho z prorokiv ne pronasľidovalí vašy otcjove? Oní ubílí tych, kotry prorokovalí o príchoďi Spravedlívoho; a vy sja teper’ stalí joho zaprodateľamí i ubíjcjamí.

53. Vy, kotry príjalí zakon čerez anheľiv, no ne dotrímovalí joho.“

54. Jak toto čulí, roz’jidalí sja v svojich serdcjach i skrehotalí na ňoho zubamí.

55. No Stefan, povnyj Svjatoho Ducha, posmotrív na nebo i uvíďiv Božu slavu i Isusa stojatí po pravij storoňi Boha;

56. i poviv: „Smoťte, vídžu nebesa otvoreny i Syna čolovika stojatí po pravij storoňi Boha.“

57. No oní začalí strašno kríčatí, zatykalí sobi ucha i všytky do jednoho napalí na ňoho.

58. Vyvelí joho za misto i (tam) bílí kamiňamí. A svidkove zňalí zo sebe svoji lachy i položylí ku noham mladencja, kotroho zvalí Savel.

59. I na smerť bílí Stefana kamiňamí, kotryj sja molív tak: „Hospodí Isuse, príjmí mojoho ducha!“

60. Poťim kľaknuv na koľina i zakríčav sílnym holosom: „Hospodí, ne rachuj jim to za hrich!“ A jak toto dopoviv, usnuv (v Hospoďi).

NEĎIĽA PO ROŽDESTVI ISUSA CHRISTA

(posmoť: 20. Neďiľa po SSD, stor. 25)

INŠY SLUŽBY

SLUŽBY NA DŇI TYŽDŇA

PONEĎIĽOK

- anhelam -

(zač. 305; 2, 2-10)

Čitaňa z Pís’ma svjatoho apostola Pavla Jevrejam.

2. (Braťa), už slovo, kotre zvistovalí anhely, tverdo platílo, a každe perestupľiňa i každa neposluchňanosť ďistala spravedlívu odplatu.

3. Jak tody uťikneme my, kiď zanedbame take velíke spasiňa? Ono bylo samoperše propovidane Hospodom, a poťim dosvidčene i nam tyma, kotry joho čulí.

4. Boh stverdžovav jich svidčiňa znamenamí, čudesnyma ďilamí, všelíjakyma sílamí i rozdavaňom Svjatoho Ducha podľa svojoj voľi;

5. bo Boh budučij svit, o kotrim ja hovorju, ne pokorív anhelam.

6. A chtos’ des’ svidčiv slovamí: - Chto je čolovik, že na ňoho pamjataš? Abo Syn čolovika, že joho navščivľaš?

7. Ty joho zrobív malo menšym od anheľiv, slavov i česťov ty joho vinčav i ustanovív nad ďilamí svojich ruk.

8. Ty všytko pokorív pid joho nohy. A kiď ty jomu pokorív všytko, to ne ochabív níč jomu nepokorene. Teper’ išči ne vídíme, žeby jomu bylo pokorene všytko,

9. no vídíme Isusa, malo menšoho od anheľiv, kotryj zato, že príjav smerť, byv vinčanyj slavov i česťov, bo z blahodatí Božoj zaznav smerť za všytkych.

10. Bo bylo potribne, štoby tot, pro kotroho je všytko i čerez kotroho je všytko, príviv mnoho syňiv ku slavi a čerez stradaňa, príviv do duchovnoj povnoty1 načalníka jich spasiňa.

VIVTOROK

- Joanoví Krestíteľoví -

(posmoť: Odrubaňa čestnoj holovy Joana Krestíteľa, stor. 54)

SEREDA

- krestu - abo - Presvjaťij Bohorodíci -

(posmoť: Uspiňa Pr. Bohorodíci, stor. 53)

ČETVER’H

- apostolam -

(posmoť: 10. Neďiľa po SSD, stor. 19)

PJATŇICJA

- strasťam Isusa Christa -

(posmoť: Vozdvížiňa č. kresta, stor. 56)

SUBOTA

- všytkym svjatym -

(posmoť: Služba za pomeršyma - subota, stor. 70)

SLUŽBA ZA POMERŠYMA

PONEĎIĽOK

(zač. 113; 14, 6-9)

Čitaňa z Pís’ma svjatoho apostola Pavla Rimľanam.

6. (Braťa), chto svjatíť (dakotryj) deň, pro Hospoda svjatíť; a chto ne svjatíť (dakotryj) deň, pro Hospoda ne svjatíť. Chto jisť (všytko), pro Hospoda jisť, bo ďakuje Bohu; a chto ne jisť (všytko), pro Hospoda ne jisť i ďakuje Bohu.

7. Bo níchto z nas ne žyje pro sebe i níchto ne umerať pro sebe.

8. Bo kolí žyjeme, pro Hospoda žyjeme, a kolí umerame, pro Hospoda umerame; i tak my joho2, ci žyjeme abo umerame.

9. Bo Christos zato i umer, i voskres, i ožyv, štoby panovav nad mertvyma i žyvyma.

VIVTOROK

(zač. 162; 15, 39-45)

Čitaňa z Peršoho pís’ma svjatoho apostola Pavla Korinťanam.

39. (Braťa), ne každe ťilo je jednake, no inše ťilo majuť ľude, inše ťilo zvirjata, inše ryby a inše ptachy.

40. Suť ťila nebesny i ťila zemny, no inša je slava nebesnych, a inša zemnych.

41. Inša je jasnosť3 soncja, inša jasnosť misjacja, a inša jasnosť zvizd; bo i zvizdy ne majuť jednaku jasnosť.

42. Tak i (v časi) voskresiňa mertvych: sije sja rospadne, vstane nerospadne; 

43. sije sja do nečestí, vstane v slavi; sije sja v slabostí, vstane v síľi.

44. Sije sja ťilo ťilesne, vstane ťilo duchovne. Je ťilo ťilesne i je ťilo duchovne.

45. Tak je i napísane: Peršyj čolovik Adam stav sja žyvov dušov, posľidňij Adam žyvototvornym duchom.

SEREDA

(zač. 178; 5, 1-10)

Čitaňa z Druhoho pís’ma svjatoho apostola Pavla Korinťanam.

1. (Braťa), zname, že kiď sja naš zemnyj ďim ťila rospade, mame príhotovlene obysťa od Boha, obysťa ne zbudovane rukamí, no vične, na nebesach.

2. Zato tu i bidkame, i chočeme sja obleči do našoho nebesnoho obysťa.

3. Bo lem tak naistno budeme oblečeny, ne nahy.

4. Bo my, kotry sja nachodíme v ťim ťiľi, bidkame pid ťahotov, bo ne chočeme sja rozobleči, no obleči sja, štoby smertelne propalo do žyvota.

5. No Boh, kotryj nas tak sotvorív, dav nam i zadatok Ducha.

6. My tody vse mame smiloho ducha, bo zname, že poky sja strímujeme v ťiľi, s’me daleko od Hospoda.

7. Bo žyjeme z viry, a ne z toho, što vídíme.

8. My tody smiloho ducha, i chočeme radše vyjtí z ťila i pití ku Hospodu.

9. A proto, ci strímujeme sja (v ťiľi), abo odchodíme (z ňoho), chočeme sja ľubítí (Bohu)4.

10. Bo nam všytkym bude treba statí pered Christove sudíšče, žeby každyj príjav toto, što v ťiľi zrobív: dobre abo plane. 
ČETVER’H

(zač. 160; 15, 20-28)

Čitaňa z Peršoho pís’ma svjatoho apostola Pavla Korinťanam.

20. (Braťa), Christos voskres iz mertvych, peršyj iz pomeršych.

21. Bo jak čerez čolovika je smerť, tak čerez čolovika je i voskresiňa mertvych.

22. Jak v Adamoví všytky umerajuť, tak v Christoví všytky ožyjuť.

23. Pravda, každyj poporjadku: samoperše Christos, poťim v časi joho príchodu i toty, kotry Christoví uvirílí.

24. A kolí vin dasť Car’stvo Bohu i Otcju, kiď zníščiť každu ver’chnosť i každe panovaňa i sílu, poťim bude konec’.

25. Bo (Christoví)5 naležyť car’stvovatí, poky (Boh - Otec’) ne pidložyť všytkych nepríjateľiv pid joho nohy.

26. Jak posľidňij nepríjateľ bude zníščena smerť.

27. Bo všytko pokorív pid nohy (Christa)6. A kolí rečene, že všytko je (Christoví)5 pokorene, to jasno, že okrim (Otcja)7, kotryj jomu všytko pokorív.

28. A kiď všytko (Synoví)4 bude pokorene, tohdy i sam Syn sja pokoríť (Otcjoví)8, kotryj jomu všytko pokorív, žeby byv Boh všytko u všytkim.

PJATŇICJA

(zač. 163; 15, 47-57)

Čitaňa z Peršoho pís’ma svjatoho apostola Pavla Korinťanam.

47. (Braťa), peršyj čolovik zo zemľi - zemnyj, druhyj čolovik - Hospoď iz neba. 

48. Jakyj je tot zemnyj, taky suť i zemny, a jakyj je nebesnyj, taky suť i nebesny.

49. A jak my nosílí podobu zemnoho, budeme nosítí i podobu nebesnoho.

50. No povidam vam, braťa, že ťilo i krov ne možuť matí častku v Car’stvi Božim, aní rospadajuče sja ne mať častku v nerospadňim.

51. Smoťte, tajnosť vam povidam: Ne všytky umreme, no všytky sja pereminíme.

52. Takoj naraz, kolí zatrubíť posľidňa truba, bo zatrubíť i mertvy vstanuť nerospadeny, a my sja pereminíme.

53. Bo tomu rospadnomu sja treba obleči do nerospadností, a tomu smerteľnomu sja obleči do bessmertností.

54. A kolí rospadajuče sja obleče nerospadnosť, a smerteľne bessmertnosť, tohdy sja napovníť slovo, kotre je napísane: Zníščena je smerť pobidov.

55. Smerť, de tvoje žalo? Peklo, de tvoja pobida?

56. Žalo smertí je hrich, a síla hricha je zakon.

57. Ďakujte Bohu, kotryj nam podarovav pobidu, čerez Hospoda našoho Isusa Christa.

SUBOTA

(zač. 270; 4, 13-17)

Čitaňa z Peršoho pís’ma svjatoho apostola Pavla Soluňanam.

13. (Braťa), ne choču, žeby s’te ne bylí poučeny o pomeršych, štoby s’te ne bylí zasmučeny jak toty, kotry ne majuť naďiji.

14. Bo kolí my viríme, že Isus umer i voskres, tak i (viríme, že) Boh tych, kotry umerlí v Isusoví, prívede z ním.

15. Bo toto vam povidam slovamí Hospoda: My, kotry zistaneme žyvy do príchodu Hospoda, ne speredíme tych, kotry už umerlí.

16. Bo kolí príjde roskaz - holos archanhela, i zazvučiť Boža truba, sam Hospoď zyjde z neba, a pomeršy v Christoví voskresnuť peršy.

17. Poťim i my, kotry budeme išči žyvy, vjedno z níma budeme vzjaty v chmarach do nebes9, na vstriču z Hospodom. Poťim už vse budeme z Hospodom.

SLUŽBA NA POSVJAČIŇA OBNOVLENOJ CER’KVí

(zač. 307; 3, 1-4)

Čitaňa z Pís’ma svjatoho apostola Pavla Jevrejam.

1. Svjaty braťa, učastníky nebesnoho poklíkaňa, smoťte na apostola i archijereja našoj viry - Isusa Christa.

2. Vin byv virnyj tomu, kotryj joho ustanovív, jak i Mojsej byv virnyj v ciľim joho domi.

3. A vin sobi zaslužyť vekšu slavu jak Mojsej, tak jak vekšu česť mať buďivník jak ďim, kotryj zbudovav.

4. Bo každyj ďim dachto zbudovav. A tak tot, chto sotvorív všytko, je Boh.

SLUŽBA ZA SPOKIJ V CER’KVí

(zač. 62; 4, 12-19)

Čitaňa z Peršoho pís’ma svjatoho apostola Petra všytkym Cer’kvam.

12. Moji ľuby. Ne čudujte sja ohňu, kotryj je na vaše vyprobovaňa, jak by sja vam ďilo dašto čudne.

13. No zato, že vy učastny na Christovych stradaňach, ťište sja, štoby vy sja radovalí i veselílí, kolí sja pojavíť joho slava.

14. A jak vas haňbľať pro imja Christove, vy blaženy, bo Duch slavy i Božyj schodíť na vas. Bo čerez vas je proslavľanyj, no čerez ních obražanyj.

15. Naj níchto z vas ne terpíť jak ubíjcja, abo zloďij, abo rozbijník, abo buntovník,

16. no chto terpíť (zato), že je christijan, naj ne haňbíť sja, no proslavľať za to Boha.

17. Bo príšov čas, žeby začav sud od Božoho domu, a kiď sja napered začne od nas, to jakyj konec’ čekať tych, kotry sja stavľajuť proťiv Božoho Jevanhelija?

18. A kiď spravedlívyj bude ledva spasenyj, de sja poďije bezbožnyj i hrišnyj?

19. A tak toty, kotry terpľať iz Božoj voľi, naj svoji dušy oddaduť virnomu Sotvoríteľoví v dobrych ďilach.

SLUŽBA ZA ODPUŠČIŇA HRICHIV

(zač. 95; 7, 22-25)

Čitaňa z Pís’ma svjatoho apostola Pavla Rimľanam.

22. (Braťa), moje serdce10 našlo zaľubľiňa v zakoňi Božim,

23. no v svojich udach ja vídžu inšyj zakon, kotryj protívíť sja zakonu moho rozumu i robíť mene rabom zakona hricha, kotryj sja nachodíť v mojich udach.

24. Neščastlívyj ja čolovik! Chto mene vyslobodíť iz toho ťila smertí11?

25. Ďakuju mojomu Bohu, čerez Isusa Christa, našoho Hospoda.

SLUŽBA ZA CHVORYCH

(posmoť: Jelejopomazaňa, stor. 78)

SLUŽBA ZA PODOROŽŇICH (PUTEŠESTVUJUŠČICH)

(zač. 20; 8, 26-39)

Čitaňa z Ďil svjatych apostoľiv.

26. V toty dňi anhel Božyj prohovorív ku Filipoví. Poviv jomu: „Vstaň a iď na juh na dorohu, kotrov sja schodíť iz Jerusalíma do Gazy. Ona pusta.“

27. Vin vstav i išov. I smoť, muž, Etiopan, evnuch, veľmož Kandaky - carici etiopskoj, (tot), kotryj spravovav cile jej bohatstvo, príšov sja poklonítí do Jerusalíma.

28. Jak sja vertav, síďiv na svojim vozi i čitav proroka Isaiju.

29. Tohdy Duch poviv Filipoví: „Prístup ku vozu i iď ťisno kolo ňoho.“

30. Filip išov, a jak čuv, že vin čitať proroka Isaiju, poviv: „Ci rozumíš tomu, što čitaš?“

31. A vin poviv: „Jak možu rozumití, kiď mene níchto ne poučiv?“ I prosív Filipa, štoby vyľiz i siv ku ňomu.

32. A slova z Pís’ma, kotry čitav, bylí toty: - Byv vedženyj jak vivcja na zarizaňa, i jak baranok ne vydasť holosa, kolí joho strížuť, tak aní vin ne prorik slovo.

33. Ponížív sja a proto ne byv sudženyj, no chto odkryje (ľuďom) joho rod? Bo joho žyvot byv vzjatyj zo zemľi. - 

34. Evnuch poviv Filipoví: „Prošu ťa, o kim toto prorok hovoríť? Ci o sobi, abo o dakim inšim?“

35. Tohdy Filip začav hovorítí od toho (miscja) v Pís’mi i zvistovav jomu Isusa.

36. A jak išlí po dorozi, vošlí do dajakoj vody. Evnuch poviv: „Smoť, voda. Što mi ne dovoľuje datí sja pokrestítí?“

37. Filip jomu odpoviv: „Kiď viríš cilym svojim serdcjom, možeš.“ A vin poviv: „Virju, že Isus Christos je Syn Božyj.“

38. I nakazav, štoby viz zastav. Obídvomí zyšlí do vody, Filip i evnuch, i pokrestív joho.

39. A jak vyšlí iz vody, Duch Svjatyj zyšov na evnucha. Anhel Božyj chopív Filipa a evnuch joho už ne víďiv. Išov dale svojov dorohov i radovav sja. 

SLUŽBA NA VSJAKE PROŠIŇA

(zač. 237; 4, 4-9)

Čitaňa z Pís’ma svjatoho apostola Pavla Filipanam.

4. (Braťa). Radujte sja vse v Hospoďi i znova hovorju: radujte sja!

5. Naj o vašij dobroťi znajuť všytky ľude, Hospoď blízko.

6. O níč perestrašeny ne starajte sja, no v kažďij molítvi i pros’bi ďakujte i vypovidajte svoji prošiňa Bohu.

7. I Božyj pokij, kotryj perevyšuje každyj rozum, naj chraníť vašy serdcja i vašy dumky v Isusoví Christoví. 

8. Nakonec’, braťa moji, lem o ťim rozdumujte, što je pravdíve, što čestne, što spravedlíve, što čiste, što príjemne, što dostojne chvaly, što lem cnota i pochvala.

9. Robte toto, čomu s’te sja naučilí, što vy i príjalí, čulí i víďilí na mi. A Boh pokoja bude z vamí.

SLUŽBA ZA SPOKIJ V SELACH, MISTACH I CIĽIJ 

KRAJIŇI
(zač. 197; 13, 9-13)

Čitaňa z Druhoho pís’ma svjatoho apostola Pavla Korinťanam.

9. (Braťa), ťišyme sja, že kiď my slaby, vy sílny. Proto i molíme sja za vašu duchovnu povnotu12.

10. I toto píšu oddalenyj od vas zato, štoby, kolí príjdu, ne robív ja nemíloserdno podľa mocí. Bo Hospoď mi jej dav na budovaňa, a ne na burjaňa.

11. Nakonec’, braťa, radujte sja, dochoďte do duchovnoj povnoty13, napomínajte sja, buďte jednakoj dumky, perebyvajte v pokoju. A Boh ľubví i pokoju bude z vamí.

12. Pozdravľajte jeden druhoho svjatym pocilunkom. Pozdravľajuť vas všytky svjaty.

13. Blahodať Hospoda našoho Isusa Christa i ľubov Boha i Otcja i z’jedíňiňa14 zo Svjatym Duchom (naj bude) zo všytkyma vamí, amiň.

SLUŽBA V ČASACH EPIDEMIJI

(zač. 331; 12, 6-13)

Čitaňa z Pís’ma svjatoho apostola Pavla Jevrejam.

6. (Braťa), koho Hospoď ľubíť, toho karať; i bje každoho syna, kotroho príjimať.

7. Kiď znošate karu, Boh je ku vam takyj, jak ku synam. Bo ci je takyj syn, kotroho by otec’ ne karav?

8. No kolí vy (žyjete) bez karaňa - kotroho učastny majuť bytí všytky, tohdy vy ne synove, no nezakonny ďití.

9. A okrim toho, kiď našy ťilesny otcjove nas karalí, a predci my jim oddavalí česť, ci tym vece my ne povínny pokorítí sja Otcjoví duchiv, štoby my žylí?

10. Oní nas karalí kurtyj čas jak sja jim ľubílo, no vin nas karať na naš chosen, štoby my bylí učastníkamí joho svjatostí.

11. Níjaka kara v teperišňim časi ne vyhľadať jak radosť, ale jak biľ. No po časi dasť pereterpivšym spokijnyj plod spravedlívostí.

12. Proto, pidojmíte zoslableny ruky i pomľity koľina

13. a svojima nohamí robte rivny stežky, štoby chrome ne zabludílo, no radše bylo vyzdravlene.

SLUŽBA ZA ZOSLAŇA DODŽU

(zač. 56; 5, 7-9; 5, 17-18)

Čitaňa z Pís’ma svjatoho apostola Jakova všytkym Cer’kvam.

7. Braťa moji, znošajte terpiňa až do príchodu Hospoda. Posmoťte, jak čekať roľník na dorohocinnyj plod zo zemľi. Strachuje sja o ňoho, poky ne ďistane rannyj i piznyj dodž.

8. Tak znošajte terpiňa i vy i pidkripľajte svoji serdcja, bo príchod Hospoda je blízko.

9. Ne narikajte, braťa, jeden na druhoho, štoby vy ne bylí odsudženy. Smoťte, Sudcja stojiť pered dverjamí.

17. Ilija byv čolovik slabyj jak i my. No prosív molítvov, žeby ne padav dodž, a na zemľi ne padalo trí roky i šisť misjaciv.

18. I znova sja pomolív, nebo dalo dodž, a zemľa zarodíla.

SLUŽBA ZA DOBRU SOŇAČNU CHVIĽU

(zač. 98; 8, 22-27)

Čitaňa z Pís’ma svjatoho apostola Pavla Rimľanam.

22. (Braťa), zname, že všytko sotvoriňa (vjedno z namí) stukať i mukaríť sja doteper’.

23. A nelem ono, no i my samy, kotry mame zadatok Ducha. I my samy sobi bidkame i čekame príjaťa za syňiv, (to značiť) odkupľiňa našoho ťila.

24. Bo my spaseny naďijov. No vídíma naďija, ne je naďija. Bo kiď dachto dašto vídíť, prošto by sja na toto naďijav?

25. No kiď sja naďijame na toto, što ne vídíme, tohdy čekame v terpezlívostí.

26. A tyž i Duch pomahať nam v našych slabosťach. Bo my ne zname, za što sja mame molítí, što je potribne, no sam Duch zastavať za nas nevyslovnym umoľiňom.

27. A Christos, kotryj vyviduje serdcja15, znať, što Duch požaduje, bo vin sja príhvarjať za svjatych podľa Božoj voľi.

SLUŽBA ZA POMIČ SVJATOHO DUCHA

(zač. 241; 2, 12-16)

Čitaňa z Pís’ma svjatoho apostola Pavla Filipanam.

12. Moji ľuby! Jak vy mi bylí vse posluchňany, nelem tohdy, kolí ja byv medži vamí, no išči vece teper’, po mojim odchoďi rostrjaseny, zo strachom dotvorjujte vaše spasiňa16.

13. Bo Boh ďije vo vas, že chočete i robíte tak, jak jomu sja ľubíť.

14. Všytko robte bez narikaňa i mudrovaňa, 

15. štoby vy bylí nevínny i čisty, bezhrišny Božy ďití medži bezbožnym, rospustnym pokoľiňom, v kotrim svitíte jak svitla u sviťi.

16. Utrímujete slovo žyvota na moju pochvalu v deň Christa.

SLUŽBA BLAHODARSTVENNA

(zač. 229; 5, 8-21)

Čitaňa z Pís’ma svjatoho apostola Pavla Efezanam.

8. (Braťa), žyjte, jak ďití svitla. 

9. Bo plod Ducha je v kažďij dobroťi, spravedlívostí i pravďi;

10. hľadajte toto, što sja ľubíť Bohu.

11. Ne buďte učastny na neplodnych ďilach tmy, no radše jich karajte.

12. Bo o ťim, što oní tajno robľať, haňba i bisidovatí.

13. Všytko, što sja dasť odsudítí, odkryvať sja svitlom. A všytko, što sja odkryvať, je svitlo.

14. Proto je rečene: Vstaň, kotryj spíš, voskresní z mertvych i uvídíš Christa v svitľi.

15. Mer’kujte tody, jak mate žytí! Ne jak nerozumny, no jak mudry!

16. Hospodar’te z časom, bo časy suť plany.

17. Proto ne buďte nerozumny, no poznavajte, što je voľa Boža.

18. Ne opívajte sja vínom, v kotrim je blud, no napovňajte sja Duchom.

19. Rozvažajte o psalmach, duchovnych pisňach i spivach; spivajte i chvaľte Hospoda cilym serdcjom.

20. Ďakujte vse za všytko Bohu i Otcju v imeňi Hospoda našoho Isusa Christa.

21. V pokori Božij povínujte sja jeden druhomu.

KREŠČIŇA - MIROPOMAZAŇA

(zač. 91; 6, 3-11)

Čitaňa z Pís’ma svjatoho apostola Pavla Rimľanam.

3. (Braťa), my, kotry bylí pokreščeny v Isusa Christa, my bylí pokreščeny v joho smerť.

4. Vjedno z ním my tody čerez kreščiňa pochovany v (joho) smerť, štoby tak, jak Christos, kotryj voskres slavov Otcja, i my začalí žytí novym žyvotom.

5. Bo kiď my iz ním sja stalí jedno podobov joho smertí, naistno z ním budeme jedno i podobov joho voskresiňa.

6. Zname, že naš staryj čolovik vjedno z ním byv rospjatyj, žeby (naše) hrišne ťilo bylo zníščene, a my už vece ne služylí hrichu.

7. Bo chto umer, vyslobodív sja z hricha.

8. A kiď my umerlí z Christom, viríme, že budeme z ním i žytí.

9. Bo zname, že Christos, kotryj voskres iz mertvych, vece ne umerať, a smerť už nad ním ne panuje.

10. Bo kiď umer, umer hrichu raz i navse; kiď teper’ žyje, žyje Bohu.

11. Tak samo i vy, ne zabyvajte, že vy mertvy hrichu, no žyvy Bohu - v Isusoví Christoví, našim Hospoďi.

MANŽELSTVO

(zač. 230; 5, 20-33)

Čitaňa z Pís’ma svjatoho apostola Pavla Efezanam.

20. (Braťa), ďakujte vse za všytko Bohu i Otcju v imeňi Hospoda našoho Isusa Christa.

21. V pokori Božij povínujte sja jeden druhomu.

22. Ženy, sluchajte svojich muživ, jak Hospoda.

23. Bo muž je holova ženy, jak i Christos je holova Cer’kví. Vin je Spasíteľ ťila.

24. No jak Cer’kov je posluchňana Christoví, tak majuť bytí i ženy posluchňany svojim mužam.

25. Mužy, ľubte svoji ženy, jak i Christos ľubív Cer’kov a sebe samoho požertvovav17 za ňu,

26. žeby jej posvjatív i očistív vodnym kupeľom18, čerez slovo.

27. Zbudovav sobi Cer’kov slavnu, bez skverny, bez chyby abo dačoho podobnoho, žeby byla svjata i čista.

28. Tak samo i mužy musjať ľubítí svoji ženy jak svoji ťila, bo chto ľubíť svoju ženu, ľubíť samoho sebe.

29. Bo níchto ne znenavídíť svoje ťilo, no žyvíť joho i starať sja o ňoho, jak Christos o Cer’kov.

30. Bo my - udamí joho ťila, z joho ťila i kostej.

31. Zato ochabíť čolovik svoho otcja i maťir, i prítulíť sja ku svojij žeňi, i buduť dvoje v jedňim ťiľi.

32. Je to velíka tajnosť, kotru jem vam pojasnív na Christoví i Cer’kví.

33. A tak každyj jeden iz vas naj ľubíť svoju ženu jak samoho sebe, a žena naj trímať v čestí19 svojoho muža.

JELEJOPOMAZAŇA

(zač. 57; 5, 10-16)

Čitaňa s Pís’ma svjatoho apostola Jakova všytkym Cer’kvam.

10. (Braťa), za príklad jak terpití i matí terpezlívosť ber’te sobi prorokiv, kotry propovidalí v imeňi Hospoda.

11. Smoťte, blahoslovíme terpľačich. Vy čulí o terpiňu Jova i znate, jakyj konec’ jomu Hospoď príhotovív. Bo Hospoď je duže míloserdnyj i ščiryj.

12. Samoperše, braťa moji, ne prísjahajte aní na nebo, aní na zemľu, aní na níč druhe. Vaše “tak“ naj je (naistno) “tak“, a “ňi“ naj je (naistno) “ňi“, žeby s’te ne upalí do farizejstva20.

13. Terpíť dachto z vas? Naj sja molíť! Raduje sja dachto z vas? Naj spivať psalmy!

14. Je dachto z vas chvoryj? Naj zaklíče staršych Cer’kví i naj sja moľať nad ním i pomažuť ho oľijom v imeňi Hospoda.

15. Molítva viry vyľičiť chvoroho, Hospoď joho pidojme. A kiď sja dopustív hrichiv, buduť mu odpuščeny.

16. Zo svojich provín spovidžte sja jeden druhomu i moľte sja jeden za druhoho, žeby s’te bylí vyľičeny. Bo velíku sílu mať spomahajuča molítva spravedlívoho.

POHRIB VIRUJUČICH

(posmoť: služba za pomeršyma - subota, stor. 70)

POHRIB VIRUJUČICH V PASCHALNYJ TYŽDEŇ

(posmoť: Neďiľa Paschy, stor. 3)

POHRIB ĎITEJ

(posmoť: služba za pomeršyma - vivtorok, stor. 67)

POHRIB SVJAŠČENíKIV

1.

(posmoť: služba za pomeršyma - pjatňicja, stor. 69)

2.

(zač. 89; 5, 10-16)

Čitaňa z Pís’ma svjatoho apostola Pavla Rimľanam.

10. (Braťa), kiď my, nepríjateľi Božy, bylí z Bohom zmireny čerez smerť joho Syna, tym skorše nas zmirenych spasíť joho žyvot.

11. A nelem toto. My i chvalíme sja Bohom čerez Hospoda našoho Isusa Christa, kotryj nas iz ním zmirív.

12. Jak čerez jednoho čolovika príšov na svit hrich, a čerez hrich smerť, tak príšla smerť na všytkych ľudej, bo všytky zhrišylí.

13. I pered zakonom byv hrich na sviťi, no hrich sja ne rachuje, kiď ne je zakona.

14. No smerť panovala od Adama do Mojseja i nad tyma, kotry ne hrišylí podobnym sposobom jak Adam. Adam je obrazom toho, kotryj mav príjtí.

15. No z darom blahodatí ne je tak, jak iz perestupľiňom. Pro perestupľiňa jednoho mnohy umerlí, no blahodať Boža i dar blahodatí (što nabyv) jeden čolovik, Isus Christos, mnohym sja davajuť v išči vekšij miri.

16. A z darom (odpuščiňa) to ne je tak, jak iz perestupľiňom toho, kotryj zhrišyv. Sud nad jednym (hrichom čolovika) viv ku odsudžiňu, no blahodať (vede) k očiščiňu od mnohych hrichiv.

3.

(posmoť: služba za pomeršyma - vivtorok, stor. 67)

4.

(posmoť: služba za pomeršyma - poneďiľok, stor. 67)

5.

(posmoť: služba za pomeršyma - sereda, stor. 68)

6.

(posmoť: služba za pomeršyma - četver’h, stor. 69)

7.

(zač. 90; 5, 17-21)

Čitaňa z Písma svjatoho apostola Pavla Rimľanam.

17. (Braťa), kolí pro perestupľiňa jednoho zapanovala smerť, tym skorše čerez jednoho, Isusa Christa, buduť car’stvovatí v žyvoťi (vičňim) toty, kotry nabylí bohatstvo blahodatí i dar spravedlívostí.

18. A tak tody: Jak perestupľiňa jednoho (čolovika) príneslo odsudžiňa všytkych ľudej, tak spravedlívosť jednoho prínesla všytkym ľuďom odpuščiňa hrichiv i žyvot.

19. Bo jak čerez neposluchňanosť jednoho čolovika sja mnohy stalí hrišníkamí, tak i čerez posluchňanosť jednoho čolovika mnohy buduť očiščeny od hrichiv.

20. Do toho išči navece príšov zakon, žeby vzroslo perestupľiňa. A de príbylo hricha, tam išči vece vzrosla blahodať,

21. žeby tak jak hrich, kotryj panovav čerez smerť, panovala i blahodať čerez spravedlívosť i (vela) do vičnoho žyvota, čerez Hospoda našoho Isusa Christa.

KONEC’ I SLAVA BOHU

DAKOTRY POJASŇIŇA

1. Slova v skobkach (......) služať na ľipše porozumľiňa tekstu.

2. cer’k. slav.
    - cer’kovnoslavjaňsky 
grec’.                 - grec’ky 

slov.     
    - sloveňsky


rus’.                   - rus’ky

lat.

    - latíňsky


SSD

    - Sošestvije Svjatoho Ducha

t. je. 

    - to jesť

zač.

    - začalo

3. Bukvy - y, í, i, ’ - na azbuci sja píšuť tak:  y = ы  ; í = и ; i = i ; ’ = ь 
STAŤI APOSTOĽIV PODĽA STORON

�           	Tak daleko, jak Žydí v subotu mohlí vychodítí z domu: 2000 krokiv.


�          	devjať hodín rano


�          	zadňa časť cer’kví


�          	Žydí, kotry príjalí grec’kyj jazyk i kulturu - jelliny (cer’k. slav.).


�          	novonavernenyj - prozelita 


�          	príjalo viru v Christa  


�          	navščivľav všytkych (jak holova Cer’kví) 


�          	virujučim


�         	christijane, kotry prorokovalí, što sja stane v najblízšim časi


�        	svjaščeníkam


�        	mnohy že davše jim rany (cer’k. slav.)


�        	vo vnutrenoju (cer’k. slav.)


�        	Tak daleko, jak Žydí v subotu mohlí vychodítí z domu: 2000 krokiv.


�       	pjadesjatyj deň po Paschi - Sošestvije Sv. Ducha


�       	presviteriv Cer’kví


�        	zvjazanyj nakazaňom Svjatoho Ducha


�        	jak spasiňa svojoj dušy


�        	moju tvar’


�        	hlahoľušči razvraščenaja (cer’k. slav.), buduť bisidovati naspak


�         	prozelity


�         	obľikalí sja tak zato, žeby jich níchto ne spoznav


�        	oblak (cer’k. slav.)


�        	načalnika viry soveršiteľa Isusa (cer’k. slav.)


�      	bere na sebe podobu čolovika, ne anhela


� 	v rus’kim pereklaďi je: dľa umilostivlenija za hrichy naroda, v cer’k. slav.: vo ježe očistiti hrichy ľudskija


�        	bo už vece ne hrišyme     


�        	stoim (cer’k. slav.)


�       	bo suť zvjazany zakonom Mojseja


�       	svesti (cer’k. slav.)


�       	bezdny (cer’k. slav.)


�       	nelicemirna (cer’k. slav.)


�        	christijaňiv


�         	To značiť, že ne sílov mudroho slova, no sílov Christovych muk my členamí  pravdívoj Cer’kví.


�       	zdanije (cer’k. slav.)





�         	pozor (cer’k. slav.)


�        	Apostol Pavel tu bisiduje o virníkach iz Korinta, kotry sobi dumalí, že Jevanhelije    Isusa Christa je pro ních malo, oní musjať čutí dašto mudriše.


�         	Kifa (cer’k. slav.)


�         	tak je v pereklaďi A. Bačiňskoho, Ľviv 1903 


�        	stojite (cer’k. slav.)


�         	christijanam


�     	moho i vašoho ducha (cer’k. slav.)


�         	sirijske slovo, kotre značiť: Hospoď príchodíť





�        	viroju bo stoite (cer’k. slav.)


�         	Božoj    


�        	nelicemirnoj (cer’k. slav.)


�        	tvorjašče svjatyňu (cer’k. slav.)


�        	o blahosloveniji (cer’k. slav.)


�        	ne lhu (cer’k. slav.)


�        	vozchiščenyj (cer’k. slav.)


�         	pakostnik (cer’k. slav.)


�         	to značiť: iz níjakym čolovikom


�         	Slovo „opravdatí“ v Pís’mach sv. apostola Pavla značiť: očistítí od hrichiv, odpustítí hrichy, zmirítí z Bohom.


�         	predavšaho sebe (cer’k. slav.)





�         	choťať dobri vyzeratí pered Žydamí


�         	Jak by tu apostol Pavel choťiv povistí: „Ne ľubľu svit, aní svit mene.“


�         	jazvy po bíťu karbačamí, mukach i pod.


�         	s duchom vašym, bratije (cer’k. slav.)


�           	pohaňiv i Žyďiv


�          	iskupujušču (cer’k. slav.)


�          	dni (cer’k. slav.)


�          	koznem (cer’k. slav.)


�          	proťiv ľudej


�           	tverdo trímatí svoju viru, ne odvernutí sja, ne ochabítí jej


�           	sostojatsja (cer’k. slav.) 


�           neradiť (cer’k. slav.), neprenebrehajet (rus’.)  


�         lžecy, obmanščiki (rus’.)   


�           i jaže uvirena suť tebi (cer’k. slav.)


�         imušča razum (cer’k. slav.)


�         v pochoťi (cer’k. slav.)


�         	obľikalí sja tak zato, žeby jich níchto ne spoznav


�           oblak (cer’k. slav.)


� 	ispovidaňija (cer’k. slav.)


� 	spostradati (cer’k. slav.)


� 	nevižstvujuščim (cer’k. slav.)


� 	to značiť v obicjanki i prísjahi


� 	skinijeju (cer’k. slav.)


� 	čerez


� 	kotre sja za vas lamle


� 	ne rassuždaja (cer’k. slav.), jisť to jak každe druhe jidlo


� 	i spjať dovolňi (cer’k. slav.)


� 	myšca (cer’k. slav.)


� 	sovoprosnik (cer’k. slav.)


1 	V cer’k. slav. pereklaďi je: služyteľ svjatym.


2 	to značiť: Hirka


3 	opolčiša sja (cer’k. slav.), raspoložilis’ tam stanom (rus’.)


4 	bezzakonija (cer’k. slav.)


5 	svjatych (cer’k. slav.)


6 	otstupi (cer’k. slav.)


takyj, kotryj sja choče chvalítí





8 	voschiščenyj (cer’k. slav.)


9 	pakostník


10 	siňi (cer’k. slav.)


11 	vňi stana (cer’k. slav.), za ohorodov


12 	ňoho


13 	v licemirije (cer’k. slav.), v grec’kim pereklaďi: krisin (to značiť sudu)


14 	podobostrasten nam (cer’k. slav.)


15 	vosstavľati vas (cer’k. slav.), vozbuždať vas (rus’.)


16 	uspenije (cer’k. slav.), zasnuťa


17 	v car’stvi smertí; u vičňij pohybeľi


18 	usiknovenije (cer’k. slav.)


19 	seho (cer’k. slav.)


20 	ne razumivše (cer’k. slav.), agnoesantes (grec’.), ignorantes (lat.)


21 	dreva (cer’k. slav.)


22 	za carja (cer’k. slav.)


23 	skinija (cer’k. slav.)


24 	sostojať sja (cer’k. slav.)


25 	ispovidanija (cer’k. slav.,)


26 	spostradati (cer’k. slav.)


27 	voplem (cer’k. slav.)


28 	obľikalí sja tak zato, žeby jich níchto ne spoznav





29 	i mira jeho ňisť preďila (cer’k. slav.)


30 	nasľidstvovav (cer’k. slav.)


31 	dakotry pereklady majuť: pervorodnoho


32 	chram


33 	Isaija 66, 1-2


1 	soveršiti (cer’k. slav.)


2 	Hospodňi (cer’k. slav.)


3 	slava (cer’k. slav.)


4 	jomu


5 	jomu


6 	joho


7 	toho


8 	tomu








9 	na vozdusi (cer’k. slav.)


10 	vnutreňim čoloviku


11 	smertelnoho ťila


12 	soveršenije (cer’k. slav.)


13 	soveršajtesja (cer’k. slav.)


14 	obščenije (cer’k. slav.)


15 	ispytaj že serdca (cer’k. slav.)


16 	robte na svojim spasiňu


17 	predade (cer’k. slav.)


18 	to značiť: očistív krestom


19 	bojiťsja (cer’k. slav.)


20 	v licemirije (cer’k. slav.)

